6В01701 – «Қазақ тілі мен әдебиеті» білім беру бағдарламасы

 «Педагогикалық және академиялық шешендік өнер негіздері» пәні дәрістердің қысқаша мазмұны 

 Шешендік өнердің ғылым ретінде қалыптасу тарихы 

1. Ежелгі грек, рим шешендігі 1-дәріс


 Ғылыми әдебиеттегі  Ежелгі грек, рим шешендік өнердің атауы – риторика деп аталған. Риторика термині ежелгі гректерде туындаған. Риторика мәселелерінің негізі Плотонның «Горгий» еңбегі мен Аристотельдің «Риторика» трактатында қарастырылған.


Горгий – атақты шешен, жасөспірімдерді мансапқорлыққа дайындаған педагог. Горгий мен оның шәкірттері риториканы мансапқа қол жеткізетін өнер деп бағалады. Горгий және оның оқушылары қандай тәсілмен болсын істе жеңіп шығуды мақсат еткен. Бұл жолда әділетсіздік пен ұятсыздықтан да, өтіріктен де бас тартпаған. 


Горгий дайындаған шешендер мемлекеттік мансапқа ұмтылып, халыққа жағымпазданып, олардың тұрмыс-тіршілігін әлсіз қылып көрсеткен. Сөйтіп, шешендікті қару етіп, билікті алуға күш салған.


Платон Горгийдің мектебін әдепсіз деп танып, олардың байлық пен билікке жету үшін неден болса да тайынбайтынын сынады.


Платон шешендікті өз-өзіңді дамытуға үйрететін ілім ретінде ептілік, шеберлік, іскерлік деп таниды. Шешен сөйлеу шеберлігі зайырлы қоғамда  өте қажет деп санады. Шешен сөйлеу – қажетті жағдайда өз мүдденді қорғау үшін де немесе өз ұсынысынды көпшілікке дәлелдеп, олардың қолдауына ие болу үшін де қажет өнер. 

Платон қоғамның мінез-құлқын өзгертетін философ-педагогтің мансабын қолдады. Платон риторикаға жаңа мағына берді. Диалектикадағы табыстың кілті – шындықты іздеп табу. Диалектикада бір адамның мансапқорлық ниеттегі жеңісі жоқ, пікірталасқа түскендердің бәріне ортақ жеңіс. Платонның диалектикасы ежелгі грек даналығының және жаңа ғылымның өзегі болды.

Аристотель сөз өнеріне қатысты бірнеше еңбек жазды. Ол «Риторика» трактатын оқу құралы мақсатында емес, аналитикалық шығарма ретінде жазды. «Риторикада» сөйлеудің түрлері, стиль мәселелері қарастырылды. «Поэтикада» көркем сөз түрлері, ал «Аналитикада» сөз таным құралы ретінде танылды. Аристотельдің «Риторика» трактатында көпшілікке арналған классикалық сөздің түрлері мыналар: тағылым сөз, соттағы сөз, өсиет сөз.

Аристотельдің көзқарасынша, қоғамдық мемлекеттік құрылыс – ең алдымен қоғамның сөзбен ұйымдасуы. Қоғам бір-бірінен қандай әдет, заңдылықпен сөздің ұйымдастыруына байланысты ажыратылады. Сөз қоғам үшін не пайдалы, не зиян, әділеттілік неде, әділетсіздік неде дегендерді жеткізе алады, бұл тек адамға ғана тән. Егер адам қоғамда қарым-қатынасқа түсе алмаса, онда ол мемлекеттің құрушысы болып есептелмейді.

Аристотель шешендік сөздің түрлерін аудиторияның құрамына қарай бөледі. Тыңдаушы біреу болуы, бірнеше болуы немесе жиналған көпшілік болуы мүмкін. Бір тыңдаушы – монархия, азғана топ – аристократия, көпшілік – демократия деп бөледі. 

Аристотель мектебін әрі қарай жалғастырушы Цицерон болды. Ауызша сөзге қарағанда заң және әкімшілік сөздердің мазмұны, сипаты өзгеше болады

 Асқан білімділік, талант, шешендерден үйрену, сот және мемлекеттік істердегі тәжірибе Цицеронның үздік шешен ретінде танылуына мүмкіндік берді. Цицерон ақын, философ адам болған. 

Цицеронның айтуынша, риторика – кең ұғымда алғанда, кез келген тақырыптағы кез келген шешендік сөздің құрылымы жайлы ілім және өз білімін сөзбен жеткізе білу өнері. Тар мағынада алғанда, риторика пәні – азаматтық мәселе төңірегінде жеңіп шығуды мақсат ететін ауызша шешендік сөз. Оны ораторика дейді. Қандай шешендік сөз болмасын фактілерге негізделген білімдарды қажет етеді. Цицерон шешендерге білімдерін  үнемі толықтырып отыруға кеңес береді. Цицеронның айтуынша, шешенге қойылатын талап тек білім ғана емес, айқын ой, дұрыс мағына керек.

Римдік риторика шешендерді маңызды үш мәселеге дайындады. Олар: 1. Мемлекеттік құрылым, заң-ережелер. 2. Шешендердің тәрбиесі.  3. Сөйлеуге дайындықтың техникасы.

Цицерон шешендердің алдына үш міндет қойды: 

Келтірілген дәлелдердің шындыққа қатысын көрсетіп дәлелдеу;

Тыңдаушыларға эстетикалық ләззат беру;

Тыңдаушылардың мінез-құлқы мен еркіне әсер етіп, оларды белсенді әрекетке түсіру.

Цицерон еңбектері 1972 жылы орыс тілінде жарық көрді. Содан бері де Цицеронның шешендер, шешендік өнер туралы ой-пікірлері әлі де құнын жойған жоқ.


Риториканың теориясын Көне Римде Квинтиллиан жете зерттеп дамытты. Оның «Образование оратора» дейтін трактаты он екі кітаптан тұрады. Квинтиллиан шешендердің сөйлеу ережесін түзді, оның еңбектері шешендерді тәрбиелеуге арналған.


Квинтиллиан шешендік өнерді оқытумен белсенді шұғылданды. Оның мектебі Римде бірінші мемлекеттік риторика мектебі болды. Квинтиллианның шығармалары кейінгі дәуірлерде де практикалық нұсқау ретінде пайдаланылды.


Осылайша, ежелгі теоретиктер шешендік өнер туралы ғылымның негізін салды. Басты қағидалары бүгінгі күнге дейін қолданылып келе жатқан шешендік өнер теориясы жасалды және оқытудың әдістемесі құрылды. Ежелгі риторика орта ғасырдағы сөз өнері теориясында өзгеріссіз қабылданды, қайта өрлеу дәуірінде де, жаңа кезеңде де құндылығын жойған жоқ.

А.Ф.Кони «Сот және саясат тақырыптарындағы шешендік» деген шығармасында: «Шешендік дегеніміз – тыңдаушылардың жан-сезім әлемін сөзінің әдемілігімен, образдарының жарқындығымен, нақыл, ғибрат сөздердің ұшқырлығымен толқытатын, баурайтын өнер, өзгеше қабілет, тума қасиет», - деп жазады.

Шешендік сөздердің үлкен философиялық астары болғандықтан, халық жадында сақталып, нақыл сөздер сияқты ұрпақтан-ұрпаққа қалып отырған. Шешендік сөздер қара сөзбен де, поэзия түрінде де келе береді. Шешендік сөздердің өзіне тән тілдік-көркемдік белгілері болады, сол белгілер көпшілікке қарата айтылған сөздерді ойға түрткі, сезімге қозғау салатындай көрікті де әсерлі етеді. Бұл белгілерді сақтаған кез келген сөйлеушінің сөзі шешендік болып табылады.

Халық өмірімен, тұрмыс-салтымен тікелей байланыста дамыған өнер. Шешендік өнер тарихын көне түркі заманынан ғана емес, оның ежелгі дәуірінен басталатынын баяндау. Қазақ шешендік өнерінің тарихы ежелгі сақ, ғұндарға қатысты әңгімелерден, Орхон-Енисей, Талас ескерткіштерінен басталады.


СӨЖЖ сұрақтары мен тапсырмалары:

Шешендік өнер әдеби тіліміздің қалыптасуына қалай әсер етті?

Қазақ шешендік өнерін зерттеушілер?

Шешеннің қоғамдағы рөлі?

СӨЖ тақырыбы: Қазақ шешендік өнерінің зерттелу тарихы.

Бақылау түрі: сұрақ-жауап

2. Қазақ шешендік өнерін дәуірлеу, тарихи кезеңдерге бөлу 

2-дәріс

Қазақ шешендік өнерінің тарихы тым әріге кетсе де, оны теориялық тұрғыдан толық зерттеу А.Байтұрсынұлынан басталады. Кезінде Ш.Уәлиханов, С.Сейфуллин, М.Әуезовтер шешендік сөздерді жинастырып, билер сөзінің тәрбиелік мәнін, философиялық сипатын, билердің қоғамдағы орнын түсіндіріп береді. Кейін Ә.Маметова, Б.Адамбаев билер шешндігін арнайы тақырып етіп алып, кандидаттық диссертациялар қорғады. Бұл еңбектерде шешендік өнер бір ғана кезең, яғни ХҮІІ-ХІХ ғасырлар арасын қамтиды да, осы кезеңде өмір сүрген билердің шешендік сөздері тарихи-әлеуметтік мәні, тақырыптық мазмұны жағынан ашылады.

А.Байтұрсыновтың «Әдебиет танытқыш» деген кітабы – қазақ шешендік сөзінің сипаты мен түрлері, тілдік-көркемдік белгілері туралы жазылған алғашқы сөз өнері туралы жазылған ғылыми еңбек. 

А.Байтұрсынұлы – шешендік сөздің түріне, көркемдік ерекшелігіне тоқталған алғашқы ғалым. Байтұрсынұлы айтқан тіл қисыны ғылымын құрайтын заңдар мен шарттар өзінен кейінгі әдебиетші-тілші ғалымдардың көркемдегіш құралдар деп атаған троптар мен көркемдегіш тәсілдер – фигураның түрлерін сөз еткен талай еңбектерге нұсқау-сілтеме болды.

Тіл қисынын тәсілдеріне қарай үлкен үш топқа бөледі: 1) көріктеу; 2) меңзеу; 3) әсерлеу. Меңзеуге теңеуді, ауыстыруды, бейнелеуді, алмастыруды (метонимия), кейіптеуді, бейнелеуді, мезгеуді (синекдоха) жатқызады. Әсерлеуді арнау, қайталақтау, шендестіру, дамыту, түйдектеу, бүкпелеу, кескіндеу деп бірнеше түрге бөледі. 

Шешендік өнерді әдеби тұрғыдан қарастырып, шешендік сөздерді жинақ етіп құрастырған Б.Адамбаев болды. Оның «Алтын сандық» деп аталатын еңбегінде дәстүрлі шешендік деп айтыс-дауларда туып дамитын шешендік дауларды, адам арасындағы қарым-қатынасқа негізделген шешендік арнауды, халықтың философиялық көзқарасын көрсететін шешендік толғауларды атайды да, бұларды халық ауыз әдебиетінің түрі ретінде қарастырады. 

Осы пікірін одан әрі «Шешендік сөздер» деп аталатын кітабында жалғастырып, шешендік сөздердің ақындық айтыс секілді қазақ ауыз әдебиетінің өзіндік ерекшеліктерін , көркемдік қасиеттерін көрсететін жанр екендігіне тоқталады. Б.Адамбаев осы жинақта билердің шешендік сөздерін шешендік арнау, шешендік толғау, шешендік дау сөздер деген тарауларға бөліп, билер айтқан даналық сөздерді топтап жинақтап береді.

«Шешендік өнер» деп аталатын соңғы зерттеу еңбегінде шешендік сөздердің зерттелуіне үлес қосқан ғалымдар деп, Ш.Уәлиханов, В.В.Радлов, Ы.Алтынсарин, А.Васильев, Ә.Диваев, М.Көпеев, М.Әуезов, С.Сейфуллин, Ә.Маметова есімдерін атап, би-шешендер жөнінде айтқан пікірлері мен жинастырған шешендік сөздер нұсқаларына тоқталады. Одан әрі шешендік дау, шешендік толғау, шешендік арнау дейтін жанрлық түрлерін кеңейтіп, оларды былай жіктейді:

-  шешендік арнауға сәлем, сын, әзіл, батаны; 

- шешендік толғауға нақыл, мақал, жұмбақ және шешендік жауапты;

- шешендік дауларға жер дауы, жесір дауы, құн дауы, мал және ар дауы.

Түйіндеп айтқанда, Б.Адамбаев өзінің зерттеу еңбектерінде билер сөзін түрі мен құрылысына қарай топтап, дәстүрлі шешендік ретінде талдайды.

1997 жылы С.Негимовтің «Шешендік өнер» кітабы жарияланды. Бұл кітап та қазақ шешендіктану ғылымына көп үлес қосты. Мұнда жалпы шешендік өнердің тарихына шолу жасап, көне грек, римдік шешендердің өмірі мен қызметінен, шешендік өнердің мақсаты мен міндеттері жайлы айтқан пікірлерінен мысалдар келтіреді. 

Осы еңбекте С.Негимов ұлттық шешендік өнердің тарихына тоқталып, оны билер шешендігінен бастайды. Жиреншенің, Асан қайғының, әсіресе, Тәуке ханның тұсында өмір сүрген би-шешендердің Төле, Қазыбек, Әйтеке билердің ерен еңбегіне баға береді. Сырымның шешендік өнеріне арнайы тоқталады. Ақтайлақ би, Бөлтірік шешен сөздерін мазмұны, қоғамдық-әлеуметтік мәні тұрғысынан талдап, олардың шешенге лайық тұлғасын сомдауға бетбұрыс жасайды.

Абайдың шешендік өнерін жеке тақырып етіп алып, оның шешендігін М.Әуезовтің «Абай жолы» романындағы Абай бейнесі арқылы дәлелдейді. Сонымен бірге А.Машановтың «әл-Фараби және Абай» деген еңбегіне талдау жасап, Абай айтты деген шешендік сөздерді мысалға келтіреді. 

Кітаптың келесі тарауы «Ұлттық шешендік өнер ғылымының қалыптасуы мен дамуы» деп аталады. Осы тарауда С.Негимов ұлттық шешендік өнер ғылымын әл-Фарабиден бастап, Ш.Уәлихановтың, Құрбанғали Халидовтың «Дала уалаяты» газетінің, Ш.Құдайберұлының, С.Сейфуллиннің билер жайында айтқан пікірлерін сараптап береді.

С.Негимов шешендік өнер ғылымында А.Байтұрсынұлының еңбегін ерекше бағалайды. Автор осы тарауда шешен сөздің жанрлық түрлеріне лекция, баяндама, жарыс сөзді жатқызады. Шешен сөздің тектерін: 1) әлеуметтік-саяси тақырыптағы шешендік; 2) академиялық шешендік; 3) әлеуметтік-тұрмыстық тақырыптағы майталмандық  деп атап көрсетеді. 

С.Негимов еңбегіндегі ауызша сөйлеу табиғаты, сөйлеп жаттығу әдістері, сөзді айту және дыбыстау мүшелерінің қызметі, шешеннің сыртқы түр мәдениеті, тақырып таңдау, материал жинау, конспект, өзіңді шығармашылыққа тәрбиелеудің негізгі шарттары деген мәселелер жеке-жеке тақырып етіп алынып, бөлек-бһлек талданады

Шешендік өнерді сөйлеудің жалпы қағидалары мен сөйлеу өнерінің жеке түрлерінің заңдылықтары туралы ғылым ретінде қарап, «Шешендіктануды оқытудың ғылыми-әдістемелік негіздері» деген тақырыпта докторлық диссертация жазған ғалым – А.С.Қыдыршаев.

Сөйтіп, риторика тарихын жазушылар шешендік өнерді типологиялық жағынан үшке бөледі: 1) қытайлық; 2) үнділік; 3) грек-римдік.

Қазақ шешендік өнерінің қалыптасу тарихын әл-Фарабиден бастауымыздың өзі түркілік шешендік өнердің ғылым ретінде сонау орта ғасырда-ақ қалыптасқандығын танытады.


Жалпы шешендік өнер туралы филосов-шешен әл-Фараби  «Риторика» атты еңбегінде шешеннің сөйлеу шеберлігіне жан-жақты тоқталған. Шешеннің сөйлеу жөніндегі  әл-Фараби тұжырымдары Аристотельдің пікірімен сәйкес келеді. Өмірлік мәселелерге қатысты түрлі дау-дамайлар мен мемлекет, қоғам, адам тағдырына қатысты пікірсайыстарында жеңіске жетер шешен образдарын айқындап, аристотель айтқан шешендік қасиеттерді; анықтылық, шыншылдық, дәлелдің молдығы, көз жеткізушілік, білімділік, сендіру қабілеттерімен қоса, жұртты өзіне баурап алар қимыл, бет-жүз құбылыстары, дауыс сазы мен сөйлеу мәнерін талдап түсіндіреді.


әл-Фарабидің түсіндіруінше, таным мақсаты өмірдегі заттардың табиғи түрде болатын заттар және адамның еркімен жасалатын заттар болып бөлінетіндігін, соңғылары теориялық ғалымдар арқылы танылатындығын айқындайды. Сөйтіп, барлық халықтарға, жеке халыққа немесе қалаға ортақ ең пайдалы, ең әдемі нәрсені анықтауға жұмсалатын ізгілік деп шешендерде болатын ойшылдық қабілетті атайды.


«Қайырымды қала тұрғындарының көзқарастары» деген еңбегінде әл-Фараби қайырымды қала бес түрлі адамдардан құралады дейді. Ең құрметті адамдарға даналарды, пайымдағыштарды, маңызды істе беделді адамдарды, солардан кейін шешендер мен діни қызметкерлерді, сөзге шебер ақындарды жатқызды. 


әл-Фарабидің айтуынша, даналар мен пайымдағыш шешендерде болатын ақыл-парасат күші – адамның ойлануына, пайымдауына, ғылым мен өнерді ұғынуына және жақсы қылық пен жаман қылықты айыруына көмектесетін күш деп білді. Бұл күш практикалық және теориялық болып екіге бөлінеді. 


Теориялық күш – адамның дүниеде бар және қасиеті жағынан біздің жасауымызға немесе бір қалыптан екінші қалыпқа өзгертуімізге келмейтін заттарды танып білуіне көмектесетін күш. әл-Фараби эстетикасының ең жоғары категориясы – бақыт, өйткені ең жоғарғы игілік осы бақыттың бойына шоғырланған. Қоғамды жетілдіру арқылы адамдарды бақытқа жеткізетін өнерді логика өнері  деп таниды. 


Логика өнері қарастыратын ақыл-парасат, даналық, тапқырлық, өткірлік, ұғымталдық, интелектуалдық қайырымдылыққа жатады деп түсіндіреді. әл-Фараби өнеге етіп ұсынған қайырымды қала әкімінде қайырымдылыққа апаратын теориялық ақыл-парсат, практикалық ақыл-парасат болу керектігін көрсетеді.


ХІ ғасырдың ғұлама ойшылы Ж.Баласағұн ақыл-ой парасатылығына негізделген сөз өнері жайлы құнды-құнды пікірлер қалдырған. Ж.Баласағұнның «Құтты білік» еңбегінде сөз әдебімен қоса тыңдау мәдениеті жайлы, тілдің қадір-қасиеті мен әсер етер күші туралы өнегелі сөздер бар. 


«Құтты білік» дастаны – халықты имандылыққа үндеп, тәлім-тәрбие беретін ақыл-өсиет түріндегі даналық сөз, сондықтан ол дидактикалық туынды болып саналады. Шығарманың негізгі мақсаты - әл-Фарабидің  «Қайырымды қала тұрғындарының көзқарастары» еңбегіндегі адамдарды бақытқа жеткізер әділеттілік, әдептілік, білімділік, ізгілік, қайырымдылық тәрізді қадір-қасиеттермен мінсіз қоғам құру, мемлекетті нығайту.


Шығарма тарауларында Баласағұн әділдік, бақыт, ақыл, молшылық сияқты қасиеттерді адам бейнесінде  алып, оларға әңгіме-кеңес құрғызады. Ақын бәйіттерінде тілдің пайда, зиян келтірудегі қызметі, бақыттың жақсылыққа бастар әрекеті мен жаман қылықтары, басшы адамға керек қасиеттер, ғылым-білімнің қажеттілігі мен ерекшеліктері, адамдармен қарым-қатынас жасай білу қабілеті, обасын құру мен бала тәрбиесі т.б. мәселеллер сөз болады. Осылардың бәрінде де сөйлеу өнері басты шарт болып табылады.


  Шешендік өнердің осы уақытқа дейін кезеңдерге бөлініп қарастырылмағандығы. Қазақ шешендік өнері тарихын бұрын-соңғы зерттеушілердің еңбектеріне сүйене отырып қарастыру:

Түркі шешендігі 

Билер шешендігі

Ақын-жыраулар шешендігі

Қазіргі шешендік

 СӨЖЖ сұрақтары мен тапсырмалары:
     1.  Б.Адамбаев классификациясындағы шешендік өнері?

Шешендік өнердің көшбасшысы деп қай елді атап жүрміз?

Ұлттық шешендік өнер ғылымының қалыптасуы мен дамуы?
СӨЖ тақырыбы: Шешендік өнерді тарихи кезеңдерге бөліп қарастыру

Бақылау түрі: реферат жазу

ІІ. Модуль. Түркі шешендігі 3сағат

1. Көне түркі шешендігі 1-дәріс

         
Фольклор   қай    халықтың   болсын   ежелгі      рухани     мұраларының   бірінен   саналады.   Онда    халықтың    ақыл    ойы,   арман   тілегі,   тұрмыс   салты,    шаруашылық    кәсібі   бейнеленеді.    Сондықтанда    белгілі    халықтың    ауыз     әдебиетіндегі       сол    халықтың    ежелгі     әдебиетінен,     тарихынан    мағлұмат    береді,   өмірге    деген    көзқарас    танытады.   

          Басқа    халықтар    сияқты    қазақ    халқының   да    бай   ауыз     әдебиеті    бар.   Халықтың     ой    арманы   мен    алдан    күткен   үмітін    бейнелейтін    халық    әдебиетін    Шоқан     Уәлиханов     бұдан    ғасыр    бұрын   мақтан    еткен    болатын.    Ғалым    Шоқанның,    ағартушы    Ыбырайдың    және    жақын    Абайдың    прогресшіл    демократиялық    идеялары    мен    көзқарастары     орыстың    революцияшыл    демократиялық      ықпалымен    қатар    осы    халықтың     шығуының   негізінен    туып   қалыптасқан.

             Жазушы    шеберлігімен,    жалпы     тіл    мәдениетін    көтеруде    мақал-мәтелдермен   бірге    шешендік   сөздерді    мұқияттап    жинап,   зерттеп,    сұрыптап     жарияландырудың    әдеби    мәні    зор.   Өйткені    сөз    өнерінің    әлі    жеткілікті     зерттелмеген    саласы —   шешендік,    тапқырлық,    нақыл    сөздерде,    мақал -   мәтелдер   сияқты.

              Саналы    ғұмырын    шешендік    өнермен    зерттеуге    арнаған    атақты     ғалым    Б.  Адамбаев,    Қазақ    шешендік    өнерінің     тарихын,      орта     ғасырлардағы    ежелден    бастап    қарастырады.   Халықтың    ақыл   ойы,    сана    сезімі     тіршілігінің    айнасы   болғандықтан,     өнердің    ежелгі     түрі —   фольклорлық     туындылар,    әдеби    және     тілдік    тұрғыдан    зерттелсе де    шешендік    тұрғыдан    зерттелмеуі    орта    ғасырдан     бері    қарай    белгілі    болған    билер    сөзі   ауыз     әдебиетінің    бір    түрі    ретінде    қарастырылып    келеді.    Тұрсын Жұртбаевтың    “Дулыға”   кітабында    «Ата   бабамыздың   мұрасын    өзгенің    еншісіне    беріп    қоятын    жомартты   тани    аламыз,   оған   қақымызда     жоқ,   осы   уақытқа    дейін    көнбестік     танытып    кеткен    тарихшыларымызға    да   осы    ес    кіреді.   Тым    құрығанда    өз    бетімен    елінің    өткенін   екшеуге     ұмтылған    біз    сияқты    жанайшаптардың    да    пікіріне    құлақ    асар    деген   үмітіміз    бар»   деген    пікірі    орынды    айтылған.

              Ежелгі    түркілер   шешендігін    алдымен    аңызға    айналған    әңгімелерден    түзілген.   Аңыз    дегеніміздең     өзі  —  бір    кездегі    ақиқат   араға    бірнеше    мыңдаған   жылдар   түскенде,     оқиға     иесін     көзбен    көріп,   сөзін    құлағымызбен    естігенімізде,   естіген    әңгімесін   халық   ауыз    әдебиеті    сияқты   қолданбалы    өмірде    болып   кеткен     аңызға    айналып    кеткен   тарихи   тұлғалар   көп.   Зерттеушілердің    айтуынша    скифтер   арасында    ауыз    бен    жыр     өте    кең    тараған.   Халық   арасында    ауызға    айналатындар   алдымен   елін    қорғаған     елдер.   Елді   біріктіріп,   елінің    қамы    үшін    келген   жағы    қарсы    тұрған    алып    елдер,   халық    көсемдері    ретінде   бейнеленген.  Сондай    аңыздар   қатарында   Аврасяк   туралы    әдемі    аңыз    бар.   Авросякты   Махмұд   Қашқари    сөздігінде   “Алып   Ер   тұлға”    деп   атайды.   “Тұлға    жолбарыс    тектес   бір   аң,   ол   пілден   күшті”   деген   түсінік   берген.

                 Ежелгі    түркі  еліндегі   шешендіктер   орын   алған   басты    тұлға    өз   елін    қорғау    жолында    дұшпандарға  қарсы   тұруға    шақырған.   Ежелгі    түрік    елінде    бұл    батырлықты    дәріптейтін    елдерді    мадақтайтын    жауынгерлік    рухқа    шақыратын   асқақ    ерлік   жырларда,    ғажайып    аңыздарда   мазмұны    ертегіге    айналатын   иттерде    көрініс   тапты.   Академик   Әлкей    Марғұланның   сөзімен    айтсақ:   “бұл    жойқын    шығармаларды   алғаш    келістіре   шығарған   елдер   ерлік   дәуіріне    басынан   кешірген   Қазақстанның   байтақ    сахарасына   қоныстанған    сақтар,   ғұндар,    үйсіндер,  қаңлылар    олардың    соңынан   қарыштаған  ұрпақтары    оғыздар,   қыпшақтар,   керейлер,   казандар.   Мұндай   ұлы   акңыз    сахараға   ең    көп    таратқан    елдер    ғұндар  мен   үйсіндер.

              “Қозы  Көрпеш   Баян   Сұлу”   жырыда    сондай   ерте    кезде    де    шұғылданған.   Түрік    қағанатын    бірінші     басқарған    ғұн    ұрпағы   Шене   ақылда,   кемеңгер,   ойшыл    кісі    болған,    көне     дәуірдегі    шешендік,    ғажайып    ертегілер,    жырлар,    аңыздар,    бақсылар    айтқан   жырлар,  жоқтаулар   көне   дәуірдегі   шешендік   өнер.   Көне    түрік    шешендік   өнері   осылайша    біздің    заманымызға    белгілі. 

           Орхон   ескерткіштері    тек    түркі    халықтарының    тармхы   мен    мәдениеті    ғана   емес,    бүкіл    дүние    жүзінің    елдерінің    мәдениеті    тарихынан   орын   алатын   ежелгі   көне   ескертткіштерінің   ең    бір   бағалысы   Орхон   ескерткіштері  Селенга,   орхон   өзендерінің   бойынан   танылды.  Ғалымдар   Орхон   ескерткішін   Түрік   ғұндарын    басқарған     Білге,   Тоныкөк    тәрізді    ежелгі    грек    батырларының   басымен    қойылатын    тастарға    қашалып    жазылған.  Осы   ескерткішін  арнайы   зерттеуші    ғалым    Мырзатай   Жолдасбеков    бұл    жазулардың    авторы    сол   дәуірде   өмір    сүрген   екі   жырау    ақын,    Иоллықтегін мен     Тоныкөк   деп    қарайды.
Орхон  ескерткіштері   туған   дәуір,  ондағы

тарихи   шындық

            Тарихтан   жиі   ұшырасатын   Скиф  (Сақ),  Үйсін,    Қаңлы,   Дулат,   Оғыз,   Қыпшақ   —  бәрі    де   де   Сібірді,    Қазақстанды,   Орта   Азияны,   Орта   Төменгі    Еділді,    Каспий     жағалауларын    сонау    ерте    замандардан    ақ    мекендеген     түркі    монғол     руларының    әр    кездегі    ру    ұлыстық,    түрлі     бірлестік    аттары   еді.

             Заманымыздың    5   ғасырынан    бастап    бұл    өңірде    әлгі     аталған     бірлестік    мемлекеттердің    негізінде     түркі    халқы   қоғамдасып,    соның    негізінле    Түркі    қағанаты    орнады.    Бүгінде    түркі    халықтары    деп    аталатын    қазіргі     әзірбайжан,   түркмен,    қырғыз,    қазақ,    ұйғыр,     чуваш,     ойрат,     тува     халықтары    осы    Түркі    қағанатына    топтасқан     ру   тайпалар    негізінде     қалыптасқан.

             Түркі     халқын    әдетте    хан   басқарған.  Ханның    Ордасы    болған.    Ордада    ханмен    бірге     әр    уақытта    ақылшы    жырау    тұрған.   Ханнан        кейінгі    басшысы  —   жабғы  (бас    уәзір),    ханның   өз    мұрагерін  —  тегін   деп    атаған,   Ал   дулаттар   билеген   Батыс    Қағанатында    ханнан    кейінгі   дәрежеде    жора   деп    аталған.

           Жеті    жүз    отыз    бірінші    жылдың    жазында    шексіз    даланы    армансыз билеген Бумын,   Қапаған,   Естеми,  Құттық     қағандардың ұрпағы;   ұзын   найзалы,     жарау   атты    түркі    руларының ырысы   әрі   бақыты –Бозайғырлы   айбынды   ер Күлтегін    дүние    салады.

 
  Бетіне   дұшпан     қаратпаған айбынды    ердің     қазасы қасірет пен қайғы болып бүкіл түркі қауымының арасын    лезде-ақ    шарлап    шыққан.  Оның басына тізе қосқан досы да,кескілескен    қасы а егіс жиылған.  Ұшы –қиырсыз,дамылсыз     ағылған халықтың қаралы шеруі даңқты   батырға    деген   ықылас –пейілдің куәсіндей еді.



  Заманының атақты ақын-жырауы,   Күлтегіннің немере інісі Йоллығ тегін жан-жақтан шеберлер алдырып,   келесі   жылдың    күзінде    Күлтегіннің басына    оның   батырлығының  белгісіндей   мәңгілік  ескерткіш–зәулім  құлпытас  орнаттырады.  Әдемі әшекеймен оймышталып,  өзгеше нақышпен  өрнектелген заңғар құлпытаста  ел сүйген  ерге  халық жоқтауын көне түркі тілінде мәңгілікке өшпестей қашатып тұрып жаздырады:

       Сонау бастан,о бастан

       Жаралғалы қара жер,

       Жаралғалы көк Аспан,

       Естеми мен Бумынның

       Адамзаттан бағы асқан.

       Төрт бұрышы дүниенің

       Соларменен санасқан.

       Бүкіл түркі үмітпен

       Екеуіне қарасқан,

       Қол астына жиылып,

       Қол астынан тарасқан.

       Олар салған дүбірден

       Қаптап жатқан қалың жау

       Шыбын жаннан түңілген

       Дырбай   болып   келгенмен,

       Борбай   болып     үгілмен,

       Басы   барлар    иіліп,

       Тезесі    бар    бүгілген.
  
 Тастың    бетіне    қашалған    тарихи    жыр   осылай   басталады.   Содан       бәрі    мың    екі     жүз   елу    бес   жыл    өтті.
Ежелгі сақ, ғұндардың мәдениеті мен өнері олардың қазіргі ұрпағы қазақ халқына да тиесілі. Көне түркі әдебиетіне жататын жәдігерліктер көптеген түркі тектес халықтармен қоса қазақтың да бай мұрасы болып табылады.

СӨЖЖ сұрақтары мен тапсырмалары:
Анақарыс, Тұмар ханша туралы аңыз-әңгімелердің тарихи шындыққа жақындығы қандай?

Көне замандағы түркі шешендерінің батысқа әйгілі риторлармен қарым-қатынасы?

СӨЖ тақырыбы: Түркі шешендігі

Бақылау түрі: сұрақ-жауап

2. Ежелгі түркі шешендігі 2-дәріс

        
18  ғасырдың    басы   еді.   Орыс   армиясының   қолына    түскен   тұтқын   Швед  офицері   Филип   Иоганн    Страленберг   Сібірді    түгел    аралап,   Орхон    өзенінің   бойын    жағалай       өрлеп   келе   жатты.   Ұзақ    жүрді,    бірақ   бұл    өңірден      пәлендей    ештеңе    көрген    жоқ    еді.   Әбден   шаршап   шалдыққан     саяхатшы   алдағы    жолдың    қызығынан   біржлата   күдер   үзгендей   еді,   бір   кезде   сонау  көз     ұшынан   бұлдырап    сағымға    малтыққан   кереметті    көзі   шалғандай   болды.

            Ия,   бұл   осыдан   үш   жыл   бұрын   болған    еді.   Бейшара    Иоганн   алдында    тұрған   меңіреу    тастардың    бетінде     ғажап   сыр   барын    қайдан     білсін,    біле     алған    жоқ.

            Содан   бері    үш    жылдай    уақыт    өтті,   сол    меңіреу    тастар     Орхон    ескерткіштері    аталып    дүнме    жүзі    ғалымдарын    әлі    күнге  дейін   тамсандырып    келеді.

             Бұл     мұралар    жайында   алғашқы    мәліметтер     18   ғасырдың    басында    көріне   бастайды.  Енді   сол   жазудың    өзін    талдай    бастасақ:

            Орхон   ескерткіштері. Тастағы    жазудың   тарихы

         Алтыншы ғасырдың   ортасына  таман  Көкбөрінің шөбересі   Бұмын  қаған  түрік  тайпаларының    басын  қосып   әлемге  әйгілі  түрік  қағанатын   құрды,  Елхан  атанды.  Бұмын   552жылы қайтыс   болды.  

Бұмынның   мұрагері   Мұқан   қаған   Сары  теңізден-Каспийге,  Гобиден  Байкал   көліне   дейінгі аралыққа   созылған  түрік  қағанатының  батыс  өлкесінің  билігін  әкесінің  інісі   Естемге   берді  де,  өзі  Орхан  өзенінің  жоғарғы  ағысындағы  Хан  ордасында  болды.  Орхон-Моңғолиядағы  өзен.  Рим  тариихшысы   Менандрдың   айтуынша  осы  жерге  568 жылы  Византия  елшісі  Земарх  келген.  Түріктердің  алтын-күмістен  жасалған  ыдыс-аяқ, түрлі  шебер  бұйымдарын  көріп  таң-тамаша  қалған.


Мұқан  мен  Естемден  соң  олардың  ұлдары  билікті  екіге  бөлді.  Түрік  қағанаты  батыс  және  шығыс  қағанаты  болып  екіге  айрылды.Әлсіеген  қағанат осыдан  былай  көрші  қытайдың  Таң  империясының  уысына  түсе   бастады.  Қытай  ханшаларын  ханымдыққа  алды. Ішінара  күрестің  ештеңе   шықпай,  630 жылы  шығыс  және  батыс  тыс  түрік  қағанаты  құлады.  Осыдан  былайғы  жарты  ғасыр  табғаштардың  құлдығында  өтті.  Олардың  есін   жиған   кезі  Елтеріс  пен   Тоныкөктің  тұсында   болды.  Елтеріс 682жылы   көтеріліс  бастап, жеңіп  шықты.  


Елтеріс  қаған  қайтыс  болғанда  артындағы  ұлдары  Білге  мен Құлтегін    7-5жастағы  балалар  еді.  Елтерістің  інісі  Қапаған       отырды.716 жылы  Қапаған  қаза   тапқаннан  кейін  жаужүрек  Құлтегіннің   көмегімен  ағасы  Білге  қаған  болды.  Қасына  Тоныкөк  жырауды  ақылшы  етіп алды.  Құлтегіге  әскердің  билігін берді  Сөйтіп,  осы  үш  ердің   тұсындағы  15 жылда түріктер  айбынды  жұрт  болып  бір  тілек  бір  мақсатта  өмір  сүрген.  Тәңірі  жарылқағыр,  Құлтегін  731жылы    Біге  қаған  734жылы  дүниеден  озған.Тоныкөктің  қай  жылы  қайтқаны  белгісіз.   


Білге,  Құлтегін  Тоныкөктің  басына  құлыптастар  қойып,  оның  бетіне  осы  ел   үшін  еңіреген  үш  батырдың  ерлігін  жазып  қалдырған.  Бұл  тастағы  жазулар  тарихта  “Орхон ескерткіштері”  деген  атпен  белгілі  болды. Орхон  ескерткіштерін  оқудың кілтін   Дания  ғалымы  В. Томсенжәне  В. Радлов  тапты. 

              Орхон     жазуының    басы     Білге    қағанның    ел    жұртына   үндеуімен   ашылады:

                  Тәңірдей,     тәңірден     жаралған     

                  Түрік    Білге    ұаған

                  Бұл    шақта    отырдым,

                  Сөзімді   түгел    естіңдер

                  Бүкіл    жеткіншегім    ұланым

                  Біріккен    әулетім,   Халқы

                  Оңымда   шад,   апа  бектер,

                  Солымда    тархан,    бұйрық   бектер

                  Тоғыз   оғыз   бектері,    халқы.

                  Бұл   сөзімді   мұқият  тыңда,

                  Терең   ұқ.

Тағы   сол    сияқты   “Күлтегін”   мен   “Тоныкөк”     Құлпытастары     18  ғасырдың   орта    шеніндегі   ескерткіштері    болып    табылады.   Одан   сол    заманда   өмір   сүрген      түркі    ұлыстардың    дүние     танымын    түсініктерін,    қоғамдық,      әлеуметтік      нормаларын     тануға   болады.

           Ежелгі   Түрік    шешендігін    қалыптасуына   себеп   болған   осы    ескерткіштер   болып   табылады.    Ежелгі    түркі    елінің    шешендігі     жайлы     сөз    қозғау,      соншалықты    қажеттілігіне    қарамастан,    қиынның      қиыны.   Олай    болатын    себебі,    біріншіден,    шешендікті     тарихи     кезеңдерге    бөліп    қарастырудың    болмағандығы.    Саналы    ғұмырын    шешендікті     зерттеуге    арнаған     атақты    Б.  Адамбаев   қазақтың    шешендік    өнерінің    тарихын    орта    ғасырлардағы    билерден    бастап     қарастырады.   Екіншіден,    халақтаң     ақыл   ойы,    сана    сезімі,    тіршілігінің   айнасы    болған    өнердің     ежелгі   түрі    фолклорлық    туындылар        әдеби     және    тілдік    тұрғыдан    зерттеседе,   шешендік    тұрғыданг     зерттелмеуі,    орта      ғасырлардан    бері    қарай      белгілі    болған     билер    сөзінің     ауыз    әдебиетінің    бір     түрі    ретінде     қаралғаны    белгілі.   Үшіншіден,   түркі     еліндегі    бізге    белгілі    болған     материалдардан    байқаған    шешендіктің     қызметі     көне    грек,   Рим    елдеріндегі      шешендіктің   қызметінен     өзгешеленетіндігі.

          Бұл   аталған     елдердің     шешендікпен    саясатының    бірлігі,    шешендердің    саяси     қызметкерлер    болып    келуі    құлдық     империяның    өмір    сүргендігінен    еді.   Ал,   көшпенділер    болса,   құлдыққа    қарсы    күрескен,   құлдықты    жан   тәнімен   жек     көрген.

          Ежелгі    түркілер    шешендігін    алдымен    аңызға    айналған     әңгімелерден    іздеуіміз    керек.    Аңыз    дегеннің     өзі     бір    кездегі    ақиқат,    араға     бірнеше     мыңдаған      жылдар    түскенде,    оқиға     иесін    көзімен    көріп,    сөзін    құлақпен    естімегендіктен    де    естіген    әңгімесін     халық     аңыз    сияқты    қабылдаған.   Өмірде    болып,   кейін    аңызға   айналып    кеткен    тарихи   тұлғалар     скифтер    көп.    Зерттеушілердің    айтуынша,     скифтер    арасындак    аңыз     бен     жыр    кеңінен    таралған.   Халық    арасында    аңызға    айналатындар    —    алдымен    елін    қорғаған    ердер.    Елді    біріктіріп,    жері    үшін,    ұрпағының   амандығы    үшін    келген   жауға    қарсы     тұрған    алып    ерлерін    халық    көсемдер   ретінде    аңыз    әңгімелерде    бейнеленген.   Аңыз    әңгімелер        қатарында    Афрасиаб   туралы    әдемі    аңыздар    бар.   Афрасиабты   М.Қашқари    сөздігінде    Тоңа    алып    ер    деп   атаған.

Қазақстан    жерінде    алғашқы     тайпалық   мемлекет    соңғы     үйсіндер     дәуіріне    құрылды.   Атақты    ғалым    Абел    Ремюзенің    пікірінше,      үйсіндер    Орхон   жазуын    пайдалана    білді   Үйсіндер    кейінгі     түрік   қағанаты    кезінде    орхон   жазулары   олардың   мемлекеттік    жазуына    айналған.   Бұл    түркі     қағанаты    кезінде     Иранға,   Византияға,    Қытайға    елшілік    хат    жазып    жіберген,    өлген    адамдардың    басына    қойған    құлыптасқа      жоқтау   жырларын    ойып     жазып    отырған.

           Жазудың      пайда    болуы    қатынасының    дамуына    да    тығыз    байланысты     еді. Тегінде    Орхон   жазуынң    негізгі     түрлері    құлпытастарға     ойылған     жазба     түрінде    сақталған,    әсіресе    түрік    қағандары    Білге    қағаны,    Күлт егін,   Тоныкөк    басына   қойылған   құлпытастарға    өте    мәнерлі    болып   табылады.

Тасқа жазылған дастандар мен Қорқыт ата кітабы, Оғызнама сияқты баға жетпес асыл мұраларымыздағы бүгінгі қазақтың тілдік қолданысында кездесетін шешендік, шебер сөздердің көптеп кездесуі.


СӨЖЖ сұрақтары мен тапсырмалары:

Күлтегін, Тоныкөк жырларындағы көркем суреттеулердің батырлық жырға ұқсастығы?

Қорқыт ата кітабындағы өсиет, нақыл сөздердің қазіргі лексикалық қолданыстағы нұсқалары қандай?

СӨЖ тақырыбы: Анақарыс туралы аңыздар

Бақылау түрі: конспект жазу

3. Орта ғасырдағы түркі шешендігі 3-дәріс

Орта ғасырда өмір сүрген ғұламалар жан-жақты энциклопедист  ғалымдар, философтар болумен қатар, тіл өнерінің жетістіктерін меңгерген дарынды шешендер болған. Батыс пен Шығыс ғалымдары жетістіктерін ұштастырған ғалым Аристотельден кейінгі кейінгі екінші ұстаз – «Әл мұғаллим ас-сани» атанған Әл-Фараби де заманында талантты да білімді, шешен тілді ақын болған. 

Әл-Фараби өлеңдерінен ақынның ұшқыр ойын, шалқар шабытын, жүректі тербер нәзік сезімін, афоризмге толы шешен тілін байқауға болады. Әл-Фараби: «Риторика ғылымы үш түрлі мақсатты көздеп сөйлейді, не жазады», - дейді. Олар: сендіру; ләззатқа бөлеу; толқытып, тебіренту. Әл-Фараби өлеңдері сендіре отырып, рахатқа бөлейді, жүректі шымырлатып, толқытып, тебірентеді. Сондықтан да болар, халқымыз ақындық пен шешендікті егіз өнер деп қараған. Б.Адамбаевтың сөзімен айтсақ, қазақтың ақыны – шешен, шешені – ақын. Өйткені кейінгі ұрпақ үлгі аларлық аталы сөздер, өсиет, ақыл-кеңестер көбінесе өлең, жыр түрінде жетіп отырды.

Данышпан ғалым зұлымдыққа қарсы тұрып, оны ақылға жүгіндіру мақсатымен «Қайырымды қала тұрғындарының көзқарасы туралы трактат» деген шығармасын жазып, бақытқа негізделген қоғам құруды алға тартады. «Бақыт - әрбір адам ұмтылатын мақсат, өйткені ол белгісіз жетілу болып табылады. Жетілу дегеннің өзі – игілік. Адам игіліктерінің ішіндегі ең биігі саналатын бақытқа ақыл-парасат арқылы жетеді. Ақыл-парасат шынайы болу керек. Адамда ақыл-парасат ақыл күшінің арқасында туады. Жақсы мінез-құлық пен ақыл күші біріккенде, абзалдық, адамгершілік қасиеттер туындайды. Ақыл-парасаттың екі түрі болады: бірі – білу ғана, әрекет етпеу; екіншісі – білу және әрекет ету. Әл-Фарабидің осы айтқан пікірлері шешендік өнерге саяды, өйткені шешендік ақыл-парасатқа негізделеді.

Әл-Фараби «Риторика» еңбегінде: «Шешеннің түпкі мақсаты – риторикалық тәсілдердің көмегімен тыңдаушылардың жан дүниесіне сенім ұялату»  деп айтады. Ол риторикалық тәсілдерді он екі топқа жіктейді. Олар: энтимемдер мен мысалдарды пайдалану; шешеннің ізгілігі, адамгершілігі; қарсыласының ойын бекерге шығару; тыңдаушыларының сезімін ояту; көркемдеу, бейнелеу, әсірелеу; сілтемелер жасау; дәлелдемелер келтіру; сөйлеушінің ниеті; болжау; ант-су ішіу; сөйлеушінің бет-жүзі, қимыл-әрекеті; дауыс сазы; сөйлеу мәнері.

Әл-Фараби «Риторикасы» сендірудің жалпы ережелерін түйіндеген шешендік өнер туралы ғылым болып саналады. Әл-Фараби «Риторикасы» Аристотель «Риторикасымен» үндес.

Орта ғасыр түркі шешендігінің қатарына Қарахандар мемлекеті дәуірінде Жетісуда жазылған екі түрлі жазбаны – Жүсіп Баласағұнның «Құтты білігі» мен Махмұт Қашқаридың  «Диуани лұғат ат-түрік» атты сөздігін жатқызуға болады. 

Ж.Баласағұн ақындық өнерді жоғары дәріптейді, ақындарды сөз 
шеберлері деп таниды. 

Шайырлар бар сөзден кесте тігуші,

Кісілерді мақтап, даттап сөгуші.

Қылыштан да өткір, ащы тілдері,

Қылдай нәзік ойларының іздері.

Ұққың келсе ұшқыр, нәзік сөздерін,

Естіген әр сөздің тінін көздегін.

Ақын көңіл теңізіне батады – 

Інжу, гауһар, жақұт нұрын шашады.

Мадақтаса – елге даңқын жетеді,

Егер сөксе – масқара қор етеді.

деп Жүсіп Баласағұн ақындардың үлкен әлеуметтік күш екеніндігіне баға береді.


Ж.Баласағұнның «Құтты білік» дастаны адамға керек төрт қасиетті дәріптейді. Олар: Ақыл-ой, Әділдік, Бақыт және Теңдік категорияларын алып, оларға әңгіме кеңес құрғызады. Дастанның кейіпкерлер әңгімесінде құрылуы, сұрақ-жауап арқылы ой өрбітуі поэзиядан гөрі шешендік сөздердің құрылымына келеді. Ақыл-ой иелерінің сұхбаттасуы негізінде шындық ашылады. Шешендіктің мақсаты – шындықты тыңдаушыларына, ой мен сезімге қатар әсер ете отырып жеткізу. Осындай көпшілікке арналған Ж.Баласағұнның «Құтты білік» дастаны үлгі-өнеге, тәлім-тәрбие беретін дидактикалық шығармалар қатарына жатады. 


М.Қашқаридың  еңбегінде: «Түркі ұлыстарының ерте дәуірден бергі бастарынан кешкендерін сараптап, атадан балаға мирас боп келген, зер шеккен әдемі сөз өрнектерін теріп шықтым. Өмір көріністерін жақсы баяндайтын өлең-жырларын, шаттық қуанышы  мен қасірет-қайғысын қамтитын терең ойлы мақал-нақылдарынан үлгі ұсындым. Оқыған адамдар бұл меруерт сөздерді пайдаланып, өзінен кейінгі ұрпаққа мирас етер деп үміттендім. Міне, осылайша лұғат кітабым атадан балаға ел қазынасын жеткізер қымбат мұра боп мәңгі сақталар деген үмітпен ұзқ сапарға аттандырдым», - дейді автор.


Орта ғасырлардағы көне мәдениет жазбалардың қатарына Ахмед Иассауидің «Диуани хикмет» атты кітабында жатқызуға болады. Автор бұл еңбегінде діни шешендік үлгілерін сөз етеді. 


Мәшһүр Жүсіп Көпейұлы Ахмед Иассауи туралы айтқан сөзінде: «Хазірет Сұлтан Ахмед Иассауи бір күні тоқсан тоғыз мың машайық аталған муридтерін жамиғ қылып, баршасына бұйырды дейді. Хазіретіміз ғалиссалам меғраж ашқанда Құдай тағаланың құдіретімен тоқсан тоғыз мың сөз сөйлеген екен. Отыз үш мың шариғат, отыз үш мың тарихат, отыз үш мың хахиқат – соның бәрі бір кітап та болмайды, бір жерден табылмайды. 


«Диуани хикметте» шешендік нақылдар мен қайырымдылыққа, рақымшылдыққа үгіттейтін өсиет сөздер өте көп. Иассауи хикметтері қазір қазақ тілінде даналық сөз, имандылыққа тәрбиелейтін құнды шығарма ретінде халық арасында жоғары бағаланып келеді. Ахмед Иассауидің «Даналық кітабы»  діни мазмұндағы  шешендіктің ғажайып үлгісі.

Тарихта Алтын Орда ислам дәуірі деп аталып жүрген ортағасырлық түркі мәдениеті халқымыздың өнері мен мәдениетіне, тайпалар мен рулардың қоғамдық-әлеуметтік сипатына зор ықпал етті. Әл-Фараби, А.Иассауи, А.Иүгнеки, М.Қашқари, Ж.Баласағұн еңбектерінің кейінгі қазақ шешендік өнеріне тигізген әсері.

СӨЖЖ сұрақтары мен тапсырмалары:

М.Қашқари сөздігіндегі Алып Ер Тоңға туралы жыр?

«Құтты біліктегі» сөз, сөз өнері туралы айшықты ойлар?

Әл-Фараби еңбектеріндегі шешендікке, шешенге берілген сипаттама мен анықтамалар?

СӨЖ тақырыбы: Көне түркі шешендерінің батыс риторларымен қарым-қатынасы

Бақылау түрі: реферат жазу

ІІІ. Модуль. Қазақтың төл шешендік өнері 4сағат

Билер шешендігі 1-дәріс

Шешендік өнерді зерттеген ғалымдар шешендік өнерді билер сөзімен байланыстырып, шешен-билердің ұтымды, тапқыр сөздерін көркем сөз ретінде қарастырып келді. Билер - халықтың мұңын мұңдап, жоғын жоқтаушы, елінің еркіндігін қамтамасыз ететін мемлекеттік қайраткерлер, халқының салт-дәстүрін берік ұстанушы, бабалардың кемеңгнрлік саясатын алға апарушы, кемел ойдың, ұлы даналықтың көзі, ұрпақ тәрбиесін ұлы мұрат еткен парасатты тәрбиеші, киелі сөз өнерлерінің шеберлері.

Шешендік сөздерде билер айтқан ақыл-ойдың орны ерекше. Аралас не көрші отырған көшпелі елдердің таулығы, ел ішіндегі дау-дамай, талас-тартыстың әділ шешімін табуы тәрізді әлеуметтік мәселлер билердің қатысуынсыз шешілмеді. 

Ш.Уәлиханов «Ежелгі халықтық үлгідегі билер соты» деп аталатын мақаласында: «Қазақтарда құрметті атағы халық тарапынан қандай да сайлау жолымен немесе халықты билеп отырған үкіметтің бекітуімен емес, тек сот рәсімін терең білетін, оған қоса шешендік өнерді мегерген қазаққа қана берілген. Би атану үшін халық алдында әлденеше шешендік сайысқа түсіп, өзінің заң-жораны білетіндігін, шешендігін танытатын болған. Мұндай адамдардың есімі желдей есіп, аты жұртқа таралып, біріне мес, бәріне де танылған. Сөйтіп, би атағы сот пен адвокаттық істегі патентке айналды да, бидің балалары заңнан тәлімі болғандықтан, әке орнына мұрагер болып қала берді»,- дейді.

Билерге қосақталып айтылып келген атақ  - «шешен» деген сөз. «Шешен дегеніміз – көне түркі-моңғол сөзі, - дейді Ш.Уәлиханов. «Дана, ақылды» деген мағынаны білдіреді. Әрбір би-шешен халық алдындағы беделінен айрылып қалмас үшін, Шоқанның сөзімен айтсақ, «қазақтардың әрбір ру басылары өз ру-тайпасының шежіресін, шыққан тегін, елдің әдет-ғұрып заңдарын, ескі жарлықтарын, халықтың басынан өткен тарихи жайларды көп жасаған ақсақалдардан ыждағаттылықпен үйреніп, өзінің шешендік өнерін шыңдаға көптеген аңыз-әңгімелерді, мақал-мәтелдерді, маңызды оқиғаларға қатысты ұлағатты асыл сөздерді ұзақ уақыт жаттайды. Сондай дайындығы бар билердің аузынан шыққан сөздерді халық ұйып тыңдайды, ал нақыл сөздердің мәні өмірдің бар саласын қамтитындай өсиет-өнеге, тәлім-тәрбиелік, патриоттық мазмұнда болып келеді».

      

 Би,  шешендер даулы мәселені түйінді  төрт – ақ ауыз сөзбен тындырып отырған. Тындырғанда да хатсыз,  харарсыз, ауызша жүзеге асып, бітіп жатқан. Ертедегі  билер осы күнгі соттың да, прокурордың да,  қаншама мекеме, ұйым басшыларының да қызметін атқарған.

Майқы би

Қазақ шешендік өнерінің тарихын сөз еткен Б.Адамбаев оны Майқы биден бастайды. Майқы Шыңғысхан мен Шағатай ханның Ордабиі болған Мұхаммед Хайдар Дулатидің атасы Дулат Майқы би екен. Ә.Байбатшаның анықтағанындай, Дулат Майқы би – Үйсін Майқы бидің 42- ұрпағы. Майқы, Қазыбек Тауасарұлылының жазуынша (1776 ж. жазған), Үйсіннің  16- ұрпағы, Елсау ханбиден тараған. Мәнұлы Майқы бүкіл қазақ атаулыны билеген, - дейді.

       
 Билердің кесімі мен бітімі көпшіліктің көзінше ашық аспан астында айдан анық жария болып отырған. Ешқандай құпия,  алдын – ала ымыраласу, пәтуаласу деген болмаған. Билер өзінің сөзін, билік шешімін, «Ал, халайық , бұған не дейсіндер, ризамысыңдар?» деп көпшілікке салып мақұлдасар еді. Бұған артық қандай жариялылық болмақ Осы күнгі айтып жүрген жариялылық, демократиялылық, адамгершілік пен гуманистік дегеніңнің өзі осы емес пе? Сондықтан да халық өзінің от ауызды, орақ тілді, қара қылды қақ жара әділ билік айтатын шешен билерін ханнан бетер қадірлеп сыйлап олардың айтқан кесімді сонымен қатар бітімді сөздерін жалында сақтап келген.

      
«Түгел сөздің түбі бір, түп атасы Майқы би» дейтін қанатты сөз арқылы атадан балаға таралып келе жатқан Майқы би бабамыз түйінді даналы сөздің де , би біткеннің де алғашқысы болса керек. Энциклопедиялық әдебиеттерде   « Майқы» , «Байқи» сонымен қатар «Байку» деп те аталып келген.Ол бір ғана қазақ жұртының емес , бүкіл түркі тұқымдас елдер соның ішінде әсіресе қазақ , татар, башқұрт , қарақалпақ содай – ақ өзбек халықтары өздерінің бас биі санаған.

       Ежелгі шежіре бойынша екі Майқы би болған тәрізді. Белгілі шежіреші жазушы Балғабек Қыдырбекұлы  бұл жөнінде былай жазады:  «Артына өлмейтін сөз қалдырған сол  Х11 ғасырда өмір сүрген Майқы ма? Көне көздерден, жеті пұстыдан қалған шежірелерге келсек, қазақта екі Майқы болғаны байқалады. Оның екіншісі осы мақаланың авторының өзінен санағанда қырық бірінші атасы, яғни Шыңғыс заманындағы билік құрған Майқы. Егер біздің қолымыздағы атадан балаға мұра болып, дүниедегі ең ардақты құжаттай құрметтеліп, ардақталып келе жатқан әулет шежіресін тілге тиек етер болсақ, Х11 ғасырда жасаған Майқы  (Майын) өзін ұлы жүз санайтын біраз қазақтың атасы. Жалмамбет (Алүйсін), Жарықшақ (Қараүйсін), Түркештің (Сарыүйсін) әкесі, Байдібектің атасы.

         Майқы би кезінде қазақ халқының бірлігін сақтап , бір тұтас ел болу жолында алғашқы Ұлыс бірлігін құруда көп еңбек сіңірген қайраткер. Оның бұл қызметі жөнінде көптеген аңыздар сонымен қатар әңгімелерде аз емес. Тарихи еңбектерде, энциклопедияларда Майқы бидің сол азаматтық еңбектері толығырақ жазылмағанымен аздап аталып келеді. Мәселен , Қазақ энциклопедиясында былай жазылған:

       «Халық аңызында Майқы би Орманбет би өліп , он сан Ноғайлы елі бөлінгенде қазақ ұлысын құрған тарихи қайраткер бейнесінде сипатталады. Майқы би қазақ руларын үш жүзге ( « Жүз» - арапша «бөлік» , «бөлім») топтап, Үйсін бастаған бөлікті Ұлы жүз, Қабанұлы Болатқожа бастаған бөлікті Орта жүз , Қоғамұлы  Алшын бастаған Кіші жүз деп атады. Ноғайлы хандарының бірі Қызыл Арыстанның баласы Ахметті ( Алаша хан ) Ұлытауда үш жүздің ханы көтереді. Ол ұлысқа кірген 40 руға таңба таратып, таңбаны әр рудың негізгі ерекшелігіне қарай белгіледі.Ұлыста бірінші туды ұстаған Үйсінге « Жалау», ортада жүретін Аршынға «Көз», жауға алдымен шабатын Алшынға  « Найза» таңбасын берген. 40 рудың таңбасын жартасқа қашатқан. Таңбалы тас – Майқы таңбасы кейін жер атымен Нұра таңбасы атанған».

       Энциклопедияда жазылған осы мәліметті тағы бір аңызда былайша толықтыра түседі: « Қырық сан Қырым , отыз сан Рум, он сан Ноғай,тоғыз сан Торғауыт,он сан оймауыт бөлініп Орманбет би өлгенде Ноғайлы Қоғам, Қобан және Майқы есімді белгілі аталар болыпты.Майқы тоғыз ханды қолынан таққа отырғызған бас би екен. 

        Майқыдан  Ұзын, Қортық  (бойларына қарай аталып кетсе керек, шын есімдері басқаша болуы мүмкін) деген балалары болыпты. Екеуі де шаруа, өз басын ғана күйттеген адамдар болса керек – ті . Соған риза болмаған Майқы айтыпты дейді : «Жаманнан жақсы туар адам айтса нанғысыз, Жақсыдан жаман туар бір жармаққа алғысыз» . 

       Сонан соң аяғын тақпақтап кетіпті дейді қариялар :

Таздан жарғақбас туады,

Кедейден малбақпас туады.

Соқырдан көрмес туады,

Сараңнан бермес туады...»

Майқы би жүзден асқан шағында дүние салады. Бүкіл дешті Қыпшақ жұрты оны ақ жауып арулап қояды.

        Майқы би айтыпты дейтін , ел есінде сақталып , мақал сонымен қатар нақылға айналып кеткен аталы сөздерден адамгершілік  , ар – намыс пен ел бірлігін сақтау самалы есіп тұрады.Ондай ойлы  және сары алтындай салмақты сөздердің көбісі өз тұсындағы хандарға сонымен қатар билер мен бектерге бағыныштай айтылғаны да аңғарылады.Сондай нақылдардың ел аузынан хатқа түскені мыналар:

Алтау ала болса , ауыздағы кетеді,

Төртеу түгел болса, төбедегі келеді.

Бірлік түбі – береке,

Береке түбі – мереке.

Ақ білектің күшімен,

Ақ найзаның ұшымен,

Ел болуды ойлаңдар.

Би екеу болса дау төртеу болады

Дауыл болмай жауын болмас,

Даулы болған қауым болмас,

Егіз ешкі сауын болмас,

Екі жалқау ауыл болмас.

Естіге айтқан тура сөз 

Шыңға біткен тумен тең.

Езге айтқан тура сөз,

Құмға сіңген сумен тең.

Жаман еркек жер қадірін білмес,

Жайсыз әйел ер қадіріни білмес.

Жалқау адам тер қадірін білмес,

Жетесіз жігіт ел қадірін білмес,

Таста тамыр жоқ, ханда бауыр жоқ

Ақиық қыран қартайса,

Жас жағалтайдан тепкі жейді.

Парақор биге ісің түспесін 

Сараң үйге кісің түспесін

Хан қасында би ақылды болса, 

Қара жерден кеме жүргізеді.

  Майқы бабамыздан қалған мұндай нақылдардың шығу себептері де болған деседі , аңыздаушы қариялар.

      « Кімнен кім туады?» деген сұраққа Майқы би былай деп жауап береді:

Тұлпардан тұлпар туады,

Сұңқардан сұңқар туады.

Асылдан асыл туады

Жалқаудан масыл туады,

Масылдан малбақпас туады,

Тілазардан қалжақпас туады.

Таздан жарғақбас туады.

Сараңнан бермес туады,

Соқырдан көрмес туады.

Мылжыңнан езбе туады.

Қыдырмадан кезбе туады.

  
Осы бір Майқы бабамыз айтып кеткен түбі бір түбірлі сөз сол заманнан бері атадан балаға мирас болып айтылып келеді. Бұл нақылды содан бері талай ақындар , жыраулармен толғауларына сонымен қатар термесіне өзек етті. Талай шешен, билер тіліне тиек етті, о баста ұзақ толғаған ата сөзі талай өзгерді, талай рет жөнделді, талай қысқарылды, талай ұзарды. Әркім өзінше айтып жүрді. Сондықтанда бұл нақылда нұсқа көп, бәрі де халық нақылы болып кеткен. Десекте, «Түгел сөздің түбі бір, түп атасы Майқы би» деген сөз ел аузында сақталып қалған.

СӨЖЖ сұрақтары мен тапсырмалары:

Майқы би деген кім?

Қасым ханның қасқа жолы деген не?

«Жеті жарғы» туралы айтыңыз?

СӨЖ  тақырыбы:  Шешендік сөздердің әдеби-эстетикалық мәні

Бақылау түрі: сұрақ-жауап

Қаз дауысты Қазыбек би 2-дәріс


Қазыбек Келдібекұлы (1667-1764) Сырдария жағалауындағы ауылда туып, жастық шағын Қаратау, Ұлытау атырабында өткізсе керек. Қазақ шежіре деректері  бойынша Қазыбек  Арғынның  Қаракесек  (Болатқожа)  руынан. Сол Қаракесектің  бір  атасынан  Бұлбұл, одан Шаншар  туады. Бұлар да  оқыған, тоқығаны  көп, ақылгөй   абыз, шешен би боп өткен.

 
Қазыбек бала  жасынан  шешендік өнерге  бейім өседі. Ол ел  арасындағы  айтылып  жүрген  дана  сөздерді, мақал-мәтелдерді,  нақылдарды өткендегі  ақын, жыраулардың  тақпақ, терме,  толғауларын,  шешен,  билердің  ұтымды сөздерін  есіне  сақтап  жүреді. Әсіресе,  әке  тәрбиесі  оған  мол  әсер  етеді.  Жасынан   ел  билігіне  араласады.


Қазыбек  жас  кезінен  талай  аға билердің  алдын  көреді.  Қазыбектің шешен  алғырлық,  әділдік   қасиеті   жеті   жасынана-ақ   көзге көріне   бастайды.


Қаз дауысты Қазыбек кезінде  атақты  беделді  билердің  бірі  болған. Ол  Абылай  хан,  Тәуке хан,  Әбілмәмбет, Сәмеке  хандардың   тұсында халық   қамы үшін  ел   қорғау   ісіне  белсене   араласты.  Төле би,  Әйтеке билермен   тізе   қоса  отырып   жоңғар  шапқыншылығына  қарсы  күресті  ұйымдастырды.  Қазақ  хандығының   Россияға  қосылуын  жақтады.  Ал,  Қытай  императоры  бірігу  мәселесін   қойып  елшісін  жібергенде ,  оның  ұсынысын  қабылдамай  тастады.  Жоңғар  шабуылы   кезінде  қазақтың  біраз  белді   кісілері   және   Абылай    ханның    өзі    қолға    түсіп    қалғанда  босатып   алуда   көп   күш   жұмсап,  оларды   азат   етті.  Осы   жерде   Қаз   дауысты   Қазыбектің   батылдық,   білгірлік,   шешендік   ерлігін   айтуға   болады.

         Қазыбек есімі халыққа қазақ пен қалмақ арасындағы шапқыншылық кезінде екі елдің арасына бітімші  - бүтінші болған батыл елші, парасатты мәмлегер ретінде мәлім. 

Халық аңызына қарағанда, Қазыбек Тайкелтір би бастаған қазақ елшілерінің құрамында қалмақ ханы Қоңтәжіге барып, батылдығымен  әрі сөзге шешендігімен ерекше көзге түскен. 

Қазыбектің табандылығы мен тарқырлығының арқасында  ғана осы сапарда қазақ елшілері теңдікке жетіп, қалмақ шапқыншылары байлап әкеткен адамдарын, айдап әкеткен малдарын қайырып алып қайтады. Осы жолы Қазыбек «Қаз дауысты Қазыбек » деген құрметті атаққа ие болады. 

Қаз дауысты Қазыбектің бұл елшілік еңбегін Ш.Уәлихановта естіген. Ол «XVIII ғасырдың батырлары туралы тарихи аңыздар» деген мақаласында былай дейді. «Үш жүздің батырларынан сіз кімді артық көресіз» деп  Абылайдан сұрағанда ол Абылай былай деп жауап беріпті: «Бізге дейінгі екі кісіге таң қалуға болады. Олар тоқсан туысын тұтқыннан құтқарып алған қара кесек Қазыбек және тағы да сондай өзінің тұтқында кеткен адамдарын босатып алған Уақ Дербісәлі. Бірінші Қалданның өз алдына барып босатып алған, ал соңғысы өз ауылында жатып дұшпанын қорқытып алдырған».  

Халық шежіресі бойынша, Қазыбек бидің Бекболат, Қазымбет, Базаргелді, Барқы, Сырымбет деген бес ұлы, Маңқан есімді бір қызы болған. Қазыбек қайтыс болғанда,  осы қызы жоқтау айтқан екен:




        Өсиет қылдың қазаққа,

                                   Сарыарқа деп қонысын:

                                   «Қалмақ, сарт пен жауласпа,

                                    Болмасын дедің жұмысың.

                                   Өнерсіз өскен ел едің,

                                   Біреу саған жау болса,

                                   Паналауға жарайды,

                                   Мынау көршің орысың.

                                   Орыспенен жауласпа,

                                   Есіңде болсын бұл ісім».

     
 Бізге аңыз әңгіме, жырлар арқылы жеткен Қазыбектің орыс еліне деген мұндай достық көзқарасын тарихи жазба деректер де растайды.  

Қазыбек Келдібекұлы кезінде қазақ халқын жапсарлас қалмақ, өзбек және орыс елдерімен тату көршілікке шақырған және Қазақстанның Россияға қосылуына ат салысқан өз заманының озық ойшылы, қоғам қайраткері болған.

                    Әйтеке би (Айтық) Бәйбекұлы

     
  Әйтеке Баубекұлы-қазақ халқының бірлігін нығайтуға үлкен үлес қосқан атақты үш бидің бірі,мемлекет қайраткері.Әлім тайпасының Төртқара руынан шыққан. Әмір Темірдің бас кеңесшісі Ораз қажының бесінші ұрпағы. Ақшаның немересі, Самархан әмірі (1622-1656) Жалаңтөс Баhадүрдің немерелес туысы. 

Әйтеке бес жасында ауыл молдасынан сауатын ашқан. Шешендік қасиетінің ерте танылуынан әкесі Бәйбек пен Қосуақ бидің айрықша ықпалы тиеді. Алайда жеті жасынан бастап аталары Ақша ханмен Жалаңтөс баhадүр Әйтекені өз тәрбиесіне алады. Ол әуелі Самархандағы Ұлықбек медресесінде, кейін  Жалаңтөс баhадүр салдырған, сән-сәулетімен әйгілі «Тіллә-кәри», «Шердор» медресесінде оқиды. Дін, құқық, аспан әлемі, жағырапия, тарих, математика пәндерін араб, парсы, шағатай, өзбек тілдерін меңгеріп шығады.

   
 Әйтеке Ақша атасынан  ел басқару, елшілік байланыстар жасау жолдарын үйренсе, Жалаңтөс атасынан әскери қолбасшылық  дәстүрлер мен дағдыларға жаттығады. Баланың он екі жасында Жалаңтөс атасы, он бес жасында Ақша атасы дүниеден озады. Әйтеке медресені бітірісімен туған ауылына оралып, әкесі Байбекпен,ұстазы Қосуақпен бірге ел басқару істеріне араласады. Сөйтіп жиырма бір жасында бүкіл Бұқара мен Самархан төңірегіндегі қазақ, өзбек, қарапалпақ, құрама жұртының бас биі болды. Ал жиырма бес жасында барша Кіші жүз халқы оны бас би етіп сайлады.

   
Әйтеке- Тәуке хан тұсындағы Кіші жүздің ұлыс та, ұлы да биі, қара қылды қақ жарған, дала дарыны, кемеңгер көсемі, шайыр-шешені. Зерттеушілердің мәліметі әзірше тапшы болғандықтан, Әйтекенің өмір жолы мен шешендік терме-толғаулары жиналып, баспа жүзін көре алмай жүр. Қолда бар деректер.


Ә.Кекілбаевтың «Егеменді Қазақстан» газеті (1991ж.23 қарашада) жарияланған газет ішіндегі кітаптан алынып отыр. Бірақ автордың өзі айтқанындай, Әйтекенің өмірі зеттеусіз жатқан дүние. Ал аталмыш газеттің 1992 жылғы санында басылған Шайхислам Серікбаевтың берген мәліметі бойынша шешен биіміз Әлімнің Алшыны, Жалаңтөске аталас ағайын.Сүйегі Ташкентке қарасты «Мыңтөбе» деген жердегі «Сейітбаттал», «Зәңгі ата» бейітінде болса керек. Толыбайұлы Қожаберген ақынның толғауына сүйенген зеттеуші Әйтекені 1683 жылы туған, 56-57 жасында өлген дейді.


Әйтеке:

  -Ағасы келсе,ардақтап атын байлағандай,қонағы келсе құрметтеп жайлағандай тындырымды інісі болса, қанаты-құйрығы сай болып, көңілі жай болып, ағаның алар тынысы болса, інінің міндеті басқару, ағаның реті бас бағу емес пе? – депті. Бұл Әйтеке ханға ұнапты, төрелік беріліпті. Дау аяқталып, билер елдеріне аттанарда айтқандары деп тағы бір кеңес сөздерін келтірген. Сонда Әйтеке :

                       «Екі адам керіссе, оның арты қызыл шоқ.

Біз үш жүз керіспейік,келісейік.

Ал керісе қойсақ, үшеуімізге де бірдей,

Хандық түгіл ондықта жоқ.

Мен жиырма тоғыз рудан құрылған

Кіші жүзбін,

Әрі көппін, әрі батырмын, әрі бимін.

Керісер болсақ,

Осы үшеуі маған жайсыз

Сендерге жоқ!» - деп түйіпті.

     
Әйтеке бидің шешендігі, тапқырлығы,алдын болжағыш кемеңгерлігі тұстастарының бәрін таң қалдырған. Тәуке хан, Төле, Қазыбек билер оның кемеңгерлігімен санасқан. Жол-жоралғысына таласпаған. Кей тұста олар Әйтеке сөзіне тоқтап, екеуі арасындағы таласты тоқтатқан. Бірі алып кеткен жылқысын, бірі жесірін даулап тірескен кезде Әйтеке бітістіріп, ақыл айтқан:

                           Ашу деген ағын су,

                           Алдын ашсағ арқырар.

                           Ақыл деген дария,

                           Алдын тоссаң тоқырар.

                           Кісі бірге туыспау керек,

                           Туысқан соң сөз қуыспауы керек.

                           Сөз қуған пәлеге жолығады,

                           Жол қуған олжаға жолығады,

                           Төле, сен жылқыны қайыр,

                           Қазыбек, сен жесірін қайыр! – 

деген.

     
Ақыл-нақыл сөздерді Әйтеке өте көп шығарып, орынды қолдана білген шешен би. Ол Орманбет дегенге: «Бай болсаң, халқыңа пайдаң тисін, батыр болсаң, жауға найзаң тисін. Бай болып, елге пайдаң тимесе, елден бөтен үйің күйсін! – депті. 

      
Төле би мен Қазыбек билер Әйтекені өте жоғары бағалап, үлкен даулардың бәрін бірге отырып, ақыл қосып шешетін болған. Бірін-бірі қанша сыйласа да, егер бір әділетсіз шешім қабылдағаны білінсе, бет-жүзіне қарамаған, турасын айтқан. Ал әділ биліктеріне риза болса, оны құптаған.

       Әйтекенің әділ билік туралы айтқан бір сөзі мынау: 

                              Бүркіт бол, заманыңыз түлкі болса,

                              Бай болар кедей жігіт мүлкі болса.

                              Жақсылардық белгісі сол емес пе,

                              Қара қылды қақ жарған әділ болса.

Төле би, Әйтеке би, Қазбек билер Тәуке ханның ел билігін заңдандырып, тәртіпті нығайтуға да күш салған. Олар қазақ елінің алғашқы заңы есепті – «Жеті жарғыны» шығарушылар болды. Осылайша аталмыш билеріміз қазақ елдігін нығайтушы, оның мәртебелерін зорайтып, ішкі, сыртқы саясаттарын іске асырушы, ақыл мен әділ биліктің рәміздері. 

Барлық билік сөздерін, ақыл сөздерін кестелі көркемдеп, шешенде бейнелі баяндаған шебер тілді, жүйрік ойлы асқан талант иелері. 

Қазақ шешендік өнерінің мейлінше мол зерттелген саласы. Зерттеуші ғалымдар шешендік өнерді тек билер шешендігінің аясында ғана қарастырып, мемлекет, қоғам ісіне тікелей араласқан, қазақ мемлекеттілігің негізін қаласқан от ауызды, орақ тілді ділмәр шешендердің өмір тарихы мен уытты да жалынды сөздерін саралады. Әдеби тіліміздің қалыптасуына зор ықпал еткен осы билер  шешендігі ұлт тілінің, ұлттық сананың, елдік рухтың айнасы десе болады.

СӨЖЖ сұрақтары мен тапсырмалары:

Хандар кеңесі мен билер кеңесінің қызметі қандай?

Ел басқарудағы билердің рөлі?

СӨЖ  тақырыбы:  Шешендік сөздердің әдеби-эстетикалық мәні

Бақылау түрі: сұрақ-жауап

2. Ақын-жыраулар шешендігі 3-4 дәріс

Қоғам, халық тағдырына қатысты зор әлеуметтік мүддені көздеген шешендік мұралардың қатарына жыраулар толғауын жатқызамыз. Кейбір толғаулар жеке адамдарға, жеке оқиғаға, жеке бір мәселеге қатысты болса да, оларда бәрі бір әлеуметтік үн болады. Себебі қай жыраудың толғауын алсақта онда адамдық, адамгершілік, т.б. сияқты тәрбиеге қатысты жәйттар сөз болады. Мұндай ақыл-кеңес, өсиет, толғау жеке адамға ғана емес, көпке қарата айтылады. Өлең, жыр тағы басқа жанрларға қарағанда, толғаудың шешендік жақындығы – үгіт, насихат, яғни дидактикалық шығарма болып келеді.

Шешен сөйлеу әлеуметтік қызметтің бір түрі болғандықтан, филасофиялық ойлауға құрылады, философиялық ойлау логика заңдарына сүйенеді; шешеннің міндеті тыңдаушының айызын қандыру, сезіміне әсер ету болғандықтан оның сөзінде психологиялық толғаныстар орын алады. Қазақ жырауларына да тән қасиеттер осылар: олар көбінесе елдік мәні үлкен, келелі мәселелердің тұсында халық пен ханға бірдей ақылшы, көрген – білгені көп кеменгер ойшыл ретінде көрінеді; айтпақ ойларын толғау түрінде философиялық, дидактикалық түйіндер арқылы, психологиялық параллелизмдер негізінде, асқақ рухта жеткізеді.



Шешендерді туғызған дәуірлердің қоғамдық- әлеуметтік сипаты әр дәуірдегі шешендерге бірдей міндет жүктеді: ол-ел тәуелсіздігі халықтың бостандығы мен бірлігі, ақыл – ой еркіндігі, соларға жеткізер адамдық, адамгершілік қасиеттерді насихаттау.  В.Г.Белинскийдің сөзімен айтсақ:  «...Тіпті француз шешені Англияда, Англия шешені францияда сөйлеп табысқа жетпесе де, өйткені олардың әрқайсысы өз Отанында өз сөзінің күшімен халықына билік жүргізген, үстемдік еткен». 



Сөз өнерін тануда бүгінгіге дейін орын алып келген пікір – билерді ғана шешен деп жырауларды шешен деп танымау – тарихи әділетсіздік болар еді. Жыраулар шешендерше толғап, шешендер жырауларша термеледі. Сондықтан жыраулардың ішінде әрі шешен, әрі би, әрі жыраушы деп танып, шешендік өнер тарихынан оларға тиісті орын берілуі керек. 

Қазақ халқы тарихындағы шешендерді ой елегінен өткізсек олардың бәрі-ақылгөй  абыз-жыраулар және ел басқарған шешен билер. Бұлар-қазақ халқының тағдырын бірлесе отырып  шешетін, өз елі мен жерінің амандығын жауапкершілік етіп арқалаған парасат иелері, елдің ішкі, сыртқы істерін өз мойындарына алған қоғам қайраткерлері. 

Сыпырау жырау

    

Көркем тілді қару етіп, халықтың жоғын жоқтап, мұның мұндаушы, қоғам  қайраткері ретінде есімдері ерте заманнан сақталып ел аузында жүрген жыраулардың көш басшысы – Сұрғалтайұлы Сыпыра жырау. Көш басшысы дейтініміз – Сыпыра жырауды қазақтың кейінгі ғасырларда өмір сүрген жыраулары өздеріне ұстаз санаған, оған сеніп сөз бастаған. Сыпыраның аты халық арасында аңызға айналып кеткен, оның бізге жеткен шығармалары көп емес. Олардың кейбірі эпостық жырлардың ішінде жүр, мысалы, «Ер Тарғын» , «Едіге», «Қырымның қырық батыры» жырларында жырау есімі аталады. 

Сыпыра жырау тарих деректерінде Тоқтамыс хан тұсында, ХІV ғасырда жасаған, Маңғыстау мен Жайық бойы, Сарайшық қаласын мекендеген. Ә.Марғұлан оны Қыпшақ руынан шыққан, өте ұзақ өмір сүрген, тарихта ноғайлы жырын туғызған эпик жыршысы екенін және оның аса шешен болғанын айтады. «Тоқтамыс жырын» алғаш бастаған П.М.Мелиоранский өзінің алғаш сөзінде Сыпыра жыраудың қыпшақ даласының көп хандарын көрген көне ақыл иесі болғандығын, ол 1393 жылы ханның шақыруымен Тоқтамыс ордасында ең соңғы толғауын айтқан еді дейтін пікір келтіре отырып: жырдың кейін, 1927 жылы бастырған нұсқасына жазған алғы сөзінде Қ.Сәтбаев: «Сыпыра – топ бастаған дана, үздік дара шешен, қажымас еңбек, қайтпас жігер, мұқалмас қайрат иесі, халық қиялының төрешісі болған қария жырау деп бағалайды», - дейді Х.Сүйіншәлиев.

Асан қайғы



Өз мүддесінен ел мүддесін жоғары қоя білген ірі қоғам қайраткері әрі шешен биі, Шоқан сөзімен айтқанда, көрнекті ойшыл, дала философы Асан қайғы Сәбитұлы болды. Асанның аты – Хасан, ол жасынан жетімдік көріп, тағдыр тауқыметін көп тартқан, өскеннен кейін де халқының болашағын ойлап, толғанумен мұңды болып жүріпті, содан халық оны Асан қайғы деп атап кеткен. Бұл туралы Құрманғали Халидтың «Тауарих  хамсасында» мынадай мәлімет бар: Асанның асыл түбі – ноғай, әйгілі Майқы бидің алтыншы немересі.


Асан қайғының:           

                                       Таза мінсіз асыл тас



    Су түбінде жатады, 



    Таза мінсіз асыл сөз



    Ой түбінде жатады.



    Су түбінде жатқан тас-



    Жел толқытса шығады.



    Ой түбінде жатқан сөз-



    Шер толқытса шығады – 

деген толғауы  өнердің ең асылы сөз өнері деп байыптаған. 



Асан сөздерінің негізгі арқауы – ханды әділетті болуға шақыру, өзімшілдіктен сақтандыру, қиянатқа жол бергізбеу. Халық үшін уайым жеген жырау ханның алдында ең маңызды, ең басты мәселе етіп ел тағдырын қояды. Асан туралы қалам тартпаған зерттеушілер кемде-кем. Бәрінің пікірінше, Асан – заманының кемеңгер ойшылы, шешен биі, көрнекті қоғам қайраткері. Әуезовтың сөзімен айтқанда, халықтың нағыз ертегісі болып, тек сол қалыпта ғана ой жадында сақталған адам. 



Асан толғауындағы шешендік тәсіл – психологиялық, синтаксистік параллелизмдер. Асанның өлең, толғаулары бастан – аяқ параллелизм тәсілімен жасалған. Мысалы:





Құйрығы жоқ, жалы жоқ





Құлан қайтіп күн көрер?!





Аяғы жоқ, қолы жоқ





Жылан қайтіп күн көрер?!-

деген  жолдар – психикалық параллелизмнің қайталанбас үлгісі. Немесе:

Құладың құстың құлы еді,

Тышқан жеп жүнін түледі.

Аққу құстың төресі

Ен жайлап көлді жүреді.

Аңдып жүрген көп дұшпан

Елге жау боп келеді.

Құладын қуды өлтірсе,

Өз басыңа келеді!

Құлың кеп сені өлтірсе, 

Осыны Асан біледі – 

деп өмір көріністерін паралелдеу, салыстыру, ұқсату арқылы суреттеп, қорытынды түйін жасайды. Жазықсыз, момын, әдемі, киелі құстың жыртқыш аңға зәбірленуі – озбырлық, осы озбырлыққа жол берген ханның өз басына ба жамандық орнауы әбден мүмкін.

Қазтуған жырау



Асан қайғы толғауларына сабақтас, мазмұны жағынан жақын, бірақ сөз саптау тәсілі жағынан ерекшеленетін шешен жыраудың бірі – Қазтуған Сүйінішұлы. Қазтуған – ХV ғасырдың аты әйгілі батыр және шешен жырауы. Х.Сүйіншәлиев Қазтуғанның туған жерін Каспий алқабы, Бөкей жерінде қарасты. Еділ мен Жайық арасы, Қабыршақты даласы, қазіргі Орал облысының Жалпақшал мен Жәнібек аудандарына жататын өлке деп атайды.




Қазтуған толғауларының мазмұнына зер салсақ, Асанның өлең – толғаулары тәрізді, онда да қазақ халқының болашағы үшін жайлы қоныс, жақсы мекен іздеу мәселелері көтеріледі. Жайлы қоныс, жақсы мекен деп Еділ сағасын айтады, өз туған жерін «Жерұйық» деп есептейді. «Байы мен жарлысы теңескен, жабағысы мен тайы теңескен, жас тайлағы жардай атан болып, жатып қалған бір тоқтысы жайылып мың қой болған жер», - деп кіндік қаны тамып, ат жалын тартып мінген, салауатты өмірге қол жеткізген туған жерін асқақтата жырлайды.

Ноғайлы – қазақ жұртының

Кейінгі туған балалары-ай...

Жолдасын жолай іздеген, 

Өзіне тиген дұшпанын

Қарт бурадай тіздеген, 

Мен қарға бойлы Қазтуған.

Қайғыланып асып барамын,

Ноғайлы – қазақ елінен.


Қазтуған шешендігіндегі назар аударатын жайттың бірі – жыраудың өзіне тән образ жасау шеберлігі. Бұрын – соңды жыр шумақтарында қолданылып жүрген бейнелерге тың теңеу тауып, іс-әрекетін ұлғайта суреттеу тәсілінің арқасында жауыр болған сөз қолданыстар жаңа қырларымен жарқырап шыға келеді. Мысал:

Белгілі биік көк сеңгір

Басынан қарға ұшырмас, 

Ер қарауыл қарар деп.

Балдағы алтын құрыш болат

Ашылып шапсам дем тартар,

Сусыным қанға қанар деп.

Азамат ердің баласы

Жабыққанын білдірмес,

Жамандар мазақ қылар деп.

Арғымақтың баласы

Арыған сайын тың жортар,

Арқамнан қосым қалар деп. 



Жауынгерлік жолды өз өмірінің мақсат-мұраты етіп алған Махамбетті де тәнті еткен – осы бір образдар, осы бір сөйлеу тәсілдері емес пе еді?

Доспамбет жырау



Қазуған сияқты көп  күндері жорықта өткен, ерлік жолында найза мен сөзді қатар қару еткен батыр-шешен-жыраудың бірі – Доспамбет. Доспамбет те қолбасы атанған жырау. Ол жорықта жүріп жау оғынан жараланып, қаза тапқан. Қазтуған сияқты Доспамбеттің де сөйлеу стилі, жорық жырлары үлгісінде жиі қолданған сөздері – жауынгерлік сипаттағы сөз орамдары. Жырау толғауларында дыбыстық қайталаулар да рухты көтерер көркемдік тәсіл ретінде жұмсайды.



Өмір бойы жауға қарсы күресте ат үстінде жүріп жыр толғаған батыр жеңістің не екенін жақсы біледі, ерліктің нәтижесі бейбіт өмір екенін шешен тілмен тұжырымдайды.

Еділдің бойын ен жайлап,

Шалғынға бие біз байлап,

Орындықтай қара сабадан,

Бозбаламен күліп-ойнап,

Қымыз ішер күн қайда?! 



Ақындарды бірнеше топқа бөлген Ә.Марғұлан: «Солардың ішіндегі ең құрметтісі ертеректе жыраулар болған, - дей келіп, - жыраулар қоғамдық-саяси және әскери тақырыптарға арнап тақпақ, сарын, толғаулар шығарған. Ел басына қиын күн туғанда, жауынгершілік кезеңде, халық қиыншылыққа ұшырағанда, жырау халықтың рухын көтеріп, оқиғаның өту барысы, болашақ туралы болжал айтты, бірлікке, ұйымдасуға, тәртіпке шақырды». 

Халық болашақты, алдында не боларын болжаған жырауларды әулие деген. «Терең ой, түзу тәжірибесі бар адам ғайыптан хабар береді. Әулие дегені сол болса керек», - деген еді Шәкәрім. Қазақ халқы, құдайға шұкір, жырауларға кенде болған емес. Ғасырдан ғасырға ұласып, есімі мен сөзі сүйіспеншілік пен құрметке бөленіп жеткен ғажап шешен-жыраулар – Шалкиіз, Жиембет, Марғасқа, Ақтамберді, Үмбетей жыраулар. Шешендік пен жыраулық егіз өнер екендігін дәлелдеу үшін, жыраулардың кейбіреулерін ғана тілге тиек еттік. Жыраулардың ішінде ақын деген атқа ие болған көркем сөз иелері бар. Ақындақ пен жыраулық барлық ақындарды бірдей қатар келе бермейді. Ақын-жыраулар айтқан өлең түрі ақындық толғау деп аталады.

 «Толғау  «толғау» деген етістіктен жасалып, ойлану, толғану деген ұғымды білдіреді. Демек, ақындық толғаудың мағынасы елдің, халықтың өмірінен, тарихынан орын алған маңызды оқиға, елеулі құбылыс немесе даңқты адамдар туралы ақынның ойларын, қорытқандарын білдіретін терме сөзбен жасалған күрделі шығарма болып табылады».



Шешен ақындарға қойылатын талаптардың бәріне сай келетін шешендердің қатарына Тәтіғара, Көтеш, Шал, Махамбаттерді жатқызуға болады. Шешен ақындарға қойылатын талаптар қайсы дегенде, мыналарды атап көрсетер едік: қоғамдық үлкен сана, философиялық терең ой, халық өмірі мен әдет-ғұрып, салт-сана дәстүрлеріне мейлінше жетік болу, адамзат баласының даналық мәйектерін меңгеру, сөздің қуатын жетік сезіну, жеріне жеткізіп айтатын уытты тіл, қиял мен сезімді баурайтын әуезді тіл. 

А.Байтұрсынұлыша айтқанда, лебіздің көрнекі, әуезді болу жағын көздейтін ақын тілі қажет. Тәтіғара, Көтеш, Шал, Махамбеттердің жай ақындардан жоғары тұру себебі – олар әлеуметтік биік сатыдан көріне білді. Мысалы, Махамбет өлеңдерінің біразы тек толғау өлшемімен ғана келіп қойған жоқ, ойдың берілу тәсілдері – психологиялық параллелизмдер, синтаксистік жарыспалы құрылымдар, ойды түйіндеп қайырып отыратын қайталама сөздер, басқы, соңғы және ішкі ұйқастар, дыбыстық үндестіктер – ақын толғауларында орын алды.

Желп – желп еткен ала ту,

Жиырып алар күн қайда?!

Орама мылтық тарс ұрып,

Жауға аттанар күн қайда?!

Елбең-елбең жүгірген,

Ебелек отқа семірген,

Арғымақтан туған асылды

Баптап мінер күн қайда?!

Алаштағы жақсыдан

Батасын алып, дәм татып,

Түлкідейін түн қатып,

Бөрідейін жол тартып,

Жаурынына мұз қатып,

Жалаулы найза қолға алып,

Жау тоқтатар күн қайда?!

деген жолдар - өлең емес, ұйқасы, өлшемі, баяндау сарыны жағынан шешендік толғау.



Қорыта келгенде, қандай қоғамда болмасын ақын – жыраулардың міндеті: ояту, білім беру, көңілін көтеру, ортақ іске жұмылдыру. Осы тұрғыдан алғанда, шешендік өнердің тарихында айтыс ақындарының рөлі аса жоғары болды.

Қазақ халқы тарихындағы шешендердің өмір жолына қарап отырсақ, олардың барлығы дерлік ақылгөй абыз-жыраулар және ел басқарған шешен билер. Жыраулар шешендерше толғап, шешендер жырауларша термелеген.

Ақылгөй абыз-жыраулар, ел билеген шешендер, от ауызды ақындар қазақ халқының тағдырын бірлесе отырып  шешкен, елі мен жерінің, халқының амандығын аманат етіп арқалаған парсат иелері, ішкі-сыртқы саясатты жүргізіп, елдің келешегіне жауап берген қоғам қайраткерлері.
СӨЖЖ сұрақтары мен тапсырмалары:

Абайдың сөзге, сөз айтушыға қояр талабы мен берген бағасы қандай?

Шешендік пен көріпкелдіктің жыраулар поэзиясында қатар көрініуі?

Шешендік дау дегеніміз не?

СӨЖ тақырыбы: А.Янушкееевичтің қазақ шешендері туралы жазбалары

Бақылау түрі: сұрақ-жауап

ІҮ. Модуль. Қазіргі шешендік. 2 сағат

1. Қазіргі шешендіктің өзіндік белгілері 1-дәріс

Халықтың рухани-мәдени өміріндегі ең бір аяулы, ең бір ардақты өнердің бірі – шешендік өнер. Осынау қасиетті өнердің туын асқақтата желбіреткен көсем ойлы, тапқыр тілді, сұңқар үнді ділмар шешен-билер қазақ сахарасында демократияның жандануына, темірдей берік тәртіптің, имандылықтың, ізгліктің қанат жаюына әсер етті. Толқынды топтың алдына аса еркін, асқан мәнерлі, құйқылжыта айтылған парасатты, кесімді шешен сөз халық санасында өшпес өнеге, қасиетті кие ретінде қабылданып, ұлттық сөз өнерінің айдынына құйылған нағыз кәусәр бұлақ болды. 


Ұлтының ұлы мұраттары мен ұлылығы, ірілігі мен бірлігі, саналылығы мен пәктігі, есендігі мен еркіндігі, намысы мен ынтымағы үшін, тәуелсіздігін қорғау, тұтастығын сақтау, қорғаныс қабілетін күшейту жолында күш-қуатын, білім-білігін сарқа пайдаланған, ауыздыға сөз, аяқтыға жол бермеген сол бір заманның жарқырап туған жарық жұлдыздары, мемлекет мәмлегерлері Үйсін Төле бидің, Қаздауысты Қазыбек бидің, айыр тілді Алшын Әйтеке бидің таспадай өріліп, кестедей төгілген тұрлаулы тұжырымды билік кесімдері, үлбіреген нәзік сезіммен, жан толқытарлық ғажайып құлшыныспен, терең тебіреніспен айтылған айшықты да асыл ойлары аспандай көнермейді, көктемдей қартаймайды.


Осы уақытқа шейін шешен-билердің мейлінше дәл, ұтымды сөздері көркем сөз ретінде қарастырылып келгені белгілі. Негізінде, шешен-билер мемлекет тағдырын  шешетін шынайы тұлғалар. Мемлекеттің көсегесінің көгеруі, дамуы нағыз шешен-билердің тегеуірінді өнерімен, өнегесімен, қызметімен тамырлас. Ол – тәртіптің тұтқасын ұстаушы, ұлтының салт-дәстүрін, рухани болмысының қасиеттерін, ерекшеліктерін бойына дарытқан текті тұлға, ереже-қағидаларына жүйрік әрі жетілдіруші дархан дарын, әлеуметті ілгері сүйрейтін, қызғыштай қорғайтын, жақсылыққа үндейтін үлгілі ұйымдастырушы.


Сандаған ғасырлар мен замандарды шолар болсақ, сонау Шыңғыс хан тұсында жасаған Майқы би Төбейұлынан бастап, ойымызға Аяз би Жаманұлы, Мөңке би, Едіге би, Бәйдібек би, әз Жәнібек, Жиренше шешен, Бала би, Ноғайбай, Бөгенбай батырдың ұрпақтары Саққұлақ пен Бапан сияқты «талғанда тіреу, сасқанда сүйеу» болған шешен-билер есімдері оралады. Олар қазақ жерінде әділдіктің салтанат құруы үшін һәм қиянат-зұлымдықтың арам шөптей қаптап кетуіне қарсы ұшан-теңіз қажыр-қайрат жұмсаған. Кемеңгерлікке, кісіліке құрылған билік. Қазақ халқының басынан кешкен қоғамдық формациялары сол халықтың әдебиетінде, мәдениетінде, сөз өнерінде ізін қалдырып отырды. Қазақ халқын біздің дәуірімізге  дейінгі бірнеше жылдар бұрын өмір сүрген сақтар мен ғұндардың ұрпақ жалғасы десек, көне түркі шешендігі, әдебиет пен мәдениет қазақ халқына да тиесілі.

Шешендік өнердің негіздерін зерттеу белгілі бір дәрежеде оның қалыптасу тарихына жетелейді. 

Шешендіктің қалыптасу тарихы, әрине күрделі мәселе. Осы мәселе төңірегінде, яғни шешендіктің қалыптасу тарихына, қызметіне, қоғамдық-әлеуметтік сипатына, түріне, сөйлеу әрекетіне қатысты көптеген шешімін табуға тиісті мәселелер бар. Олар: 1) Шешендік дегеніміз не? Оның ғылыми анықтамасы, сипатын, статусын қалай түсінеміз? Бүгінгі күнмен байланыстырғанда шешендік қандай ұғымдарға негізделу керек? 2) Шешендік өнердің тарихы қай дәуірден басталады және ол қандай кезеңдерден өтті?  3) Шешендік өнер әдеби тіліміздің қалыптасуына қалай әсер етті? Қандай негізде әсер етті?  4) Ұлттық дәуірге дейінгі шешендікті фольклор тілінен, сөйлеу тілінен, тасқа қашалған жазба ескерткіштер тілінен, ақын-жыраулар шығармалары тілінен таба аламыз ба? 5) Шешендікті тарихта болған белгілі билер сөзіне байланысты ғана қарастыруымыз керек пе? 6) Қазіргі шешендікті арнаулы топ өкілдеріне ғана теліп қою керек пе, әлде көпшіліктің міндетіне жатқызамыз ба? Осы мәселелердің бәрі де аталмыш еңбектің өзекті проблемасының ауқымына еніп отыр.


Айта кету керек, бұл мәселелердің біразы бірінші рет көтеріліп отырған жоқ. Бұлардың біршамасы кейінгі жылдары қазақ тіл білімінің зерттеу нысаны болып келеді. Олар А.Байтұрсыновтың, әдеби тілдің тарихын зерттеген тілші ғалымдар Ә.Марғұланның, Ә.Мәметова, Б.Адамбаев, Р.Сыздықованың, С.Негимовтың еңбектерінде сөз болды.


Бұл кітапта бұрын-соңды сөз болмаған мына мәселелерге ерекше көңіл аударылды. Олардың ең маңыздысы – шешендіктің тарихын көне түркі заманынан бастап қоймай, оның ежелгі дәуірден басталатыны жайлы сөз қозғау.


Қазақ шешендік өнерін көнелендіру, оның тарихын сонау ежелгі сақ, ғұндарға қатысты әңгімелерден, Орхон, Енисей, Талас ескерткіштерінен бастау тенденциясын көтеру. Орхон, Енисей, Талас, оның бер жағында орта ғасыр түркі жазба ескерткіштерінің бәрі біз үшін ортақ дүние.


Екінші мәселе – шешендік деген ұғымның тарихи категория екендігі. Ол халықтың қоғамдық, әлеуметтік өміріне, саяси, экономикалық жағдайына байланысты дамып, кемелденіп, марқайып отырған. Осыған орай оның дамуы кейде қарқынды, кейде бәсең, қоғамдық қызметінің шеңбері кейде кеңейіп, кейде тарылып отыруы мүмкін. Бұл жоғарыдағы сыртқы экстралингвистикалық факторларға байланысты. Бірақ қандай жағдайда болмасын, ол қозғаушы, түрткі болушы қызметін атқарып отырған. Қазақ шешендігінің тарихын дәуірге ,кезеңге бөлуде белгілі шарттылық жоқ емес. Кезінде қазақ әдеби тілінің ұзақ тарихын ұлттық сатыға дейінгі және ұлттық сатыдан кейінгі деп 2 кезенге бөліп қарағаны  сияқты шешендікті де осылайша 2 кезеңге бөліп қараған дұрыс сияқты. Бұл принцип қоғамдық формацияның ауысуы мен халықтың азаматтық тарихын ескеруден келіп шығады. Ал ол дәуірлерді іштей жіктеуге келгенде, басқа да факторлар  ескерілуі тиіс.

          Үшінші - қазақ халқының шешендік өнерінің тарихы сол халықтың әдеби тіліне қатысты болуы мүмкін екендігі. Бұл қатыстылық ең алдымен шешендіктің әдеби тіл арқылы жүзеге асатындығынан туындауы қажет. Тарихымызда әде би тілдегі шешендік ауыз әдебиетіміз, сондай-ақ авторы белгілі жазба мұраларымыз, билер сөзі, ақын-жырау шығармалары арқылы көрінеді. 

        Сондықтан шешендіктің тарихын зерттеу барысында әдебиеттану ғылымы мен тарих ғылымын ұштастырып зерттеу қажеттігі туындайды. Өйткені қазақ шешендік өнеріміздің жеткен шыңы мен басып өткен жолының қыр сырларын тек әдеби тілдің тарихын сөз ете отырып тарихи тұрғыдан қарастырғанда ғана дұрыс тани аламыз. Шешендік өнер сол тілде сөйлеуші халықтың тарихымен, экономиканың саяси – әлеуметтік жағдайларымен тікелей байланысты. Шешендік өнердің қалыптасу жолын тарих көшінен іздегенімізде әдебиет туралы және сол әдебиеттің әдеби тілі туралы айтқан ғалымдардың пікірін келтіріп отырамыз.

         Шешендіктің әдеби тілге қатысы дегенді сөз еткенімізде, біз әдеби тілге берілетін анықтамаға сүйеніміз қажет. М.Томанов, С.Исаев,Ә.Ибатов « Түркі әдеби тілі мен қазақтың жазба әдеби тілінің сабақтастығы» дейтін баяндамасында « әдеби тіл деп  айтылу және жазылу жүйелері белгілі бір қалыпқа түскен, көркем сөз шеберлерінің өңдеуінен өткен тілді түсінеміз » деген еді. Қазіргі әдеби тілді ғалымдар стильдердің жиынтығы деп айтып жүр. Әдеби тіл болудың басты бір белгісі – оның сол тілде сөйлеушілерге түгел түсінікті, ортақ болып келуі. Негізінен көркем поэзия түрінде қалыптасып, дамыған ертерек кездегі тілді қоғам мүшелеріне түгелдей дерлік түсінікті бола бермеді немесе соларға қызмет етпеді деп айта алмаймыз. Ал қазақ тілінің тарихында жазба тіл қалыптасқанға дейін мұндай қасиетке ие болған ауыз әдебиеті тілі болды. Ауыз әдеби тілі көркем сөзге негізделінді. Ауызша айтылған сөз үлгілері көркем болмаса, тыңдаушысын әсерлендірмесе, жатталып атадан балаға жетпес те еді. Ауыздан ауызға көшіп жүрген шешендік сөздерде көркемдеуші құралдардың жүйеленіп қалыптасуы – жекелеген сөз шеберлерінің, сөйлеуші шешендерінің қызметінің нәтижесі. Ауыз әдебиеті де, соның бір түрі ретінде танылған шешендік сөз үлгілері де мазмұн құрудың белгілі бір моделіне сүйену, соны үлгі ретінде тұтыну жолымен дамыды, өркендеді. 

Қазақтың жазба әдебиеті туғанға дейін ауызекі сөз өнері, ауыз әдебиеті өзгеше байлығымен, көркемдігімен бірге, соған лайық қоғамдық өмірде де үлкен салмақ салып, қызмет атқарды. А.М.Горькийдің «Сіздер алтын сандық үстінде отырсыздар» деуі тегін емес. Ә.Дербісәлин айтқандай, халқымыздың өмірінде сөз, ауызша сөз, сөйлеу өнері ең басты, шешуші роль атқарды. Халық өз тарихын да осы ауызша сөз арқылы жасап, сақтады, әдет ғұрып, тәртіп, адамдық, қоғамдық қатынасқа байланысты моральдық этикалық нормаларын да сөз арқылы жүргізіп, кейінгі ұрпақтарға да осы ауызша сөз арқылы жеткізіп отырды. Қысқасы, осы сөз бірнеше ғасыр бойы қазіргі жазу, сызу, кітап, газет, журнал, радио, тағы басқа барлығының қызметін бір өзі атқарып келді және жақсы атқарды да. Халық өнерінің осындай ерекшелігі сөзді өсірмей, дамытпай, көркемдік күшін күшейтпей, қоғамдық ролі мен салмағын арттырмай, сөйтіп аса жоғары дәрежедегі өнер биігіне, белсенді қоғамдық құрал дәрежесіне көтермей қоя алмады. Халықтың тіршілігі мен тұрмысында сөз өнері, яғни өнер дәрежесіне жеткен көркем сөз ауадай қажет боп, оның бүкіл тарихы мен тағдырында шешуші роль атқарды деген сөз. Қазақта «Ердің құнын екі ауыз сөзбен бітіру» деген әріден келе жатқан сөз бар. Екі ауыз ұтымды ұтқыр, уытты сөз айтылмаған жағдайда даулы екі рулы елдің атысып, шабысып, тоз тоз боп кеткен жайлары тарихтан белгілі. Сондықтан гректер мен римдіктердегі сияқты, сөз өнерін дамытуға, сөздің күші мен құдіретін, оның қоғамдық әсер, ықпалын арттыруға бүкіл халық болып арғы замандардан бері ат салысты, тілді осындай дәрежеге жеткізуді, өмірдегі  өзекті мәселелер  қатарына қойды. Қазақта көне заманның өзінде жетелі сөзге табыну  мен бағынудың басым болғаны соның айқын бір дәлелі. Халық аталы сөзді алты жасар бала айтса да, алпыстағы ақсақал  қарт айтса да, айтушысына қарап емес, айтқанына қарап бағалаған, тыңдаған. Бұл – сөздің тек биік өнер дәрежесіне жеткенінің белгісі.

Қазақ ауыз әдебиеті үлгілерінің заманалар бойы ауызша сақталып, біздің дәуірімізге жетуінің өзі оның тамаша көркемдігінің, шын мәніндегі шешен тіл негізінде туғандығының кепілі. Мұндай көркемдік дәрежеге жетпеген дүние бірнеше ғасыр емес, бірнеше жыл қырқасынан да аса алмаған болар еді. Қазақ ауыз әдебиетінің үлгілері сөз өнерінің үздік табыстары ретінде сақтала отырып, сол өнердің дамуына өлшеусіз зор үлес қосты.

Мыңдаған жылдар бойы дамыған шешендік өнер осы күнде пішіндік те, мазмұндық та өзгеріске ұшырады. Шешендік сөз бүгінде өлең түрінде емес, қарассөзбен айтылатын болды.

Қазіргі шешендік өнерді жан-жақты зерттеп, арнайы оқулық жазған Г.З. Апресянның қазіргі шешендікті мазмұнына қарай бес түрге топтастыруы. Қазіргі шешендік сөздердің белгілі бір салада қолданылып, сол саланың өзіне ғана тән ерекшеліктер заңымен дамуы.

Қоғамдық сананың дамуына байланысты ғылым, өнердің де ішкі, сыртқы сипатының өзгеретіндігі. Шешендік өнердің түрлі салаларда сәтті қолданыс табуы. Әлеуметтік-саяси мәндегі, академиялық, сотта айтылатын, әлеуметтік тұрмыста қолданылатын, діни қызметте қолданылатын шешендік сөздердің қолданылу орнына қарай жіктелуі.

СӨЖЖ сұрақтары мен тапсырмалары:

Шаршы топ алдында сөйлеу үшін қандай дайындық керек?

Қазіргі шешендік өнерді зерттеушілер?

СӨЖ тақырыбы: Шешендік сөздер – халық даналығы

Бақылау түрі: реферат жазу

Қазіргі шешендіктегі сөйлеудің түрлері 2-дәріс

Фольклор – қай халықтың болсын ежелгі рухани мұраларының бірі болып саналады. Онда халықтың ақыл-ойы, арманы, тілегі, тұрмысы, салты, шаруашылық кәсібі бейнеленді. Сондықтан да белгілі бір халықтың ауыз әдебиеті сол халықтың ежелгі мәдениетінен, тарихынан мағлұмат береді, өмірге, дүниеге көзқарасын танытады. Басқа халықтар сияқты, қазақ халқының да бай ауыз әдебиетінің өзіндік ерекшеліктерін көрсететін негізгі жанрларының бірі – шешендік өнер. Жазушы шеберлігін, жалпы тіл мәдениетін көтеруде мақал-мәтелдермен бірге шешендік сөздерді мұқияттап жинап, зерттеп, сұрыптап жариялаудың әдеби мәні зор. Өйткені сөз өнерінің әлі жеткілікті зерттелмеген саласы шешендік, тапқырлық, нақыл сөздер де мақал мәтелдер сияқты ойды кеңейтіп, тілді байытатын мазмұнды да көркем сөз өнерлері мол. Әдетте, шешендік өнер айтыс, дауда туып дамиды. Мәселен, ежелгі афин, грек шешендері Демосфен мен Жез шешенді айтуға болады. Ал XIX-XX ғасырда өмір сүрген орыс шешендері П.А.Александров, Ф.Н.Плевако, А.В.Кони, тағы басқаларын айтуға болады. Сол сияқты атақты қазақ шешендері Төле, Қазыбек, Әйтекелердің би болғандары мәлім. 

Әр адамның сөйлеу, жазу мәнері, стилі әртүрлі. Ал қазақ шешендік сөздерін бір бірімен салыстырғанда ондай айырманы, ерекшелікті байқау қиын. Бұл да шешендік сөздердің халықтық сипатын көрсетеді. Демек, шешендік сөздерді алғаш айтушы жеке адамдар болғанымен, оны кейін өңдеп, жөндеуші, сақтаушы – халық. Сондықтан оның шын иесі, авторы да халық дейміз.


Қазақ шешендік өнері мен шешендерінің өркендеуіне көптеген зерттеуші ғалымдар назар аударған. Қазақтың шешендік сөздерін жинап, халық шешендігі алғаш бағалаған адамдардың бірі белгілі ғалым В.В.Радлов. Ол қазақ ауыз әдебиетінің нұсқаларынан өзі құрастырған жинаққа бірнеше шешендік нақыл сөздерді енгізіп, кітаптың кіріспесінде былай дейді: «Қазақ тілі исламның бүлдіргіштік әсеріне ұшырамай, түпкі таза түрін түркі сипатын сақтап қалған тіл. Расында бірен саран жат сөздердің енгені байқалады. Бірақ, ол сөздердің қазақ тілінің үндестік заңына бағынып, бірыңғай халық тілінің шешендік өнерінің дамуына себеп болды. Қазақ тілінің тазалығы мен табиғилығы басқа тілдерге қарағанда өте әсерлі шығады». Қазақтың шешендік, тапқырлық нақыл сөздерін алғаш жинап, жариялаушы ғалымдардың бірі Ыбырай Алтынсарин. Ол өзінің «Қазақ хрестоматиясы» кітабында «Ізбасты Жәнібек батыр», «Жиренше шешен» дейтін тапқырлық шешендік сөздерін енгізіп, оларды оқуға ұсынды. Шешендік сөздерді ауыз әдебиетінің бір саласы ретінде зерттеуді Мұхтар Әуезовтың жиырмасыншы жылдардағы еңбектерінен кездестіреміз. Одан бері отызыншы жылдардағы шешендік сөздерді жинау, зерттеу ісіне үлес қосқан адамдардың бірі Сәкен Сейфуллин. Сәкен Сейфуллин «Қазақ әдебиеті» деген еңбегіне «Билердің сөздері» деген тарау енгізіп, шешендік сөздерді дербес жанр деп қарайды. Билер сөздерінің көптеген мысалдарын келтіріп, алғаш рет шешендік сөздер мен мақал мәтелдердің арақатынасына назар аударды. Қазақ шешендік сөздерін арнайы зерттеген ғалым Әмина Маметова. Ол өзінің «Қазақ билерінің шешендік сөздері және оның әдебиеттегі тарихи орны» атты кандидаттық диссертациясын қорғады(1945ж.). Бұл зерттеуінде ол қырықыншы жылдарға дейінгі жиналған материалдарды пайдалана отырып, қазақ шешендік сөздерінің мағынасын, ауыз әдебиеттегі алатын орнын анықтады. Оның жанр болып қалыптасуына, дамуына кезінде себі тиген белгілі шешендер мен шешен билер туралы мәліметтер келтірді. Әмина Маметова жұртшылықтың айтқан талап тілегі мен сын пікірлерін еске алып «Қазақ әдебиеті тарихының» бірінші кітабында «Шешендік сөздер» очеркінде негізінде дұрыс қорытынды жасады.

А.Ф.Конидің сөзімен айтсақ, «шешендік те әдеби творчество», яғни көркем туынды, ол поэзия түрінде де, қара сөз түрінде де келе береді. Әрине, ертедегі шешендік сөздің қолданылу жағдайында да, тақырыптық-мазмұндық жағынан да өзгешелік болды, бұрында шешендіктің қазіргідей түрлерінің болмауы да заңды. Бұрынғы шешендік көбінесе поэзия түрінде келді, ауыздан-ауызға көшіп, халық арасында аңыз-әңгіме, жыр, даналық сөздер күйінде ұрпақтан-ұрпаққа жетті. Әдебиетшілердің шешендікті фольклордың түрі деп  қарауы да сол себептен, бірақ оны фольклордың ерекше бір жанры деп қарасақ, фольклордың басқа жанрларындағы шешендікті жоққа шығаруымыз керек қой. Бұл көпе-көрім тауып сөйлегенді мереке етіп, таппай сөйлегенді келеке еткен, ұрпағына да соны ұқтырған от ауызды, орақ тілді сөз қадірін жоғары тұтқан, сөзбен жауды тоқтатқан, сөзбен жан жарасын емдеген, сөзбен ерлікке, елдікке бастаған адамгершілікке тәрбиелеген халқымызға жасаған қиянат болар еді.

Біз қазақ шешендігінің қалыптасу тарихын қарастырғанда, шешендікті көсемдер айтқан, батырлар айтқан деп тарихи шежірелерде жазылған деректерден, халық жадында сақталған аңыз, әңгімелер мен жырлардан, тасқа қашалып жазылған жазулардан, орта ғасыр ғұламаларының еңбектерінен, билер сөзінен, жыраулар поэзиясынан, ақындар өлеңдерінен, көркем прозадан, саясатшы сөзінен, діни еңбектерден іздедік.

Шешендік өнерді ғылым ретінде әдебиетшілер де, тілшілер де қарастырып келеді. Шешендік өнер екі ғылымға да ортақ. Мынау әдебиеттің нысанасы деп үзілді-кесілді пікір айтқандарға қосылуға болмайды. Шешендік туралы сөз қозғағанда, әрине, оның тақырыптық-мазмұндық ерекшелігіне тоқтамай өту мүмкін емес. Таза тілдік көркемдік тәсілдер тақырыптық, мазмұндық, идеялық ерекшеліктерден туындайтыны анық. Керісінше, көркем тілсіз шешендік болмайды. Зерттеу мақсатында әдебиет пен тілге айырылатын терминдерді қалыптастыру тұрғысынан алғанда, шешендік сөз әдебиеттің аясына енеді де, шешендік өнер сөйлеу тәсілдерінің жиынтығын құрап, тіл мәдениеті, стилистика сияқты ғылымдармен жақындасып тілдің аясына енеді. «Шешендік өнер» деген терминнің өзі әу баста латын тілінен алынып, «әдемі, сенімді сөйлей білу қабілеті» деген мағынада жұмсалады. Әдемі, сенімді сөйлей білу қабілеті шешеннің сөз таңдау, сөз тіркестерін әдемі, әуезді, әсерлі құру, бейнелегіш-суреттегіш құралдарды шебер қолдану дағдыларынан қалыптасады. Жоғарыдағы дағдылар тілді оқып-үйрену арқылы қалыптасады. Олай болса, шешендік өнердің тілшілер тарапынан зерттелуіне қарсылық болмауң керек. Шешендік өнер еңбекте бұдан былай «шешендік» деп аталады. Қазақ шешендік өнері – бұл қашан да құнын жоймас асыл сөз қазынасы.       
Қоғамның экономикасын, әлеуметтік – саяси өмірін, мәдениетін, білім, оқу-ағарту ісін, халықтың тұрмысын білдіретін шешен сөздер. Жоғары оқу орнындағы лекциялар, ғылыми баяндама, хабарлама, шолулар. Журналистика мен телеақпараттардағы саяси шолушылардың негізгі дінінің ақын-жазушылардан шығатындығы. 

СӨЖЖ сұрақтары мен тапсырмалары:

Президент Н.Назарбаевтың қазіргі әлеуметтік-саяси шешендікті қалыптастыру-дағы рөлі?

Ғылыми негізделіп, нақты критерийлерге бағындырылып жазылған ғылыми еңбекті көпшілікке түсінікті жеткізудің жолдары?

СӨЖ тақырыбы: Қазақ шешендік өнеріндегі дәстүр жалғастығы

Бақылау түрі: сұрақ-жауап

Ү. Модуль. Шешендік сөздердің сапалық белгілері 

3 сағат

1. Шешендік сөздегі тіл тазалығы мен тіл көрнекілігі 1-дәріс

Қазақ ауыз әдебиетінің ерекше бір жанры – шешендік өнер. Халқымыздың даналығының үлгісі шешендік сөздер – ғасырлар бойы халық сынынан ерекшеленіп өткен құнды мұра, асыл қазына.

Шешендік өнеріне ерте замандардан-ақ, үлкен мән берілген. Ежелгі грек, рим елдерінде шешендік өнерді "риторика" деген атпен жеке пән ретінде оқыған. Дүние жүзіне әйгілі ерте заман шешендері Пратогор, Демоссфен, Цицерон, Квинтилиан сияқты өз заманының мемлекет қайраткерлері, ел аузына қараған ойшылдары болған. "Риторика" ғылымы өнердің падишасы ретінде ерекше бағаланған. М.В.Ломоносовтың 1748 жылы басылып шыққан "Шешендікке қысқаша басшылық" атты еңбегі бұл өнердің Ресейде дамып, қалыптасуына түрткі болды.

Қазақтың шешендік сөз тарихы Майқы би мен Аяз билерден басталып (XII-XIII ғғ.), Жиренше шешен, Асан қайғы (XIV-XV ғғ.) есімдерімен қатысты калыптасып, өркендей түсті.

Шалгез, Бұхар (XV-XVIII ғғ.), Шортанбай, Дулат, Мұрат, Төле, Қаз дауысты Қазыбек, Әйтекелерге жалғасты. Шешендік өнерінің кеңінен дамып биіктеген кезеңі – XV-XVIII ғғ. Бұл кез қазақ халқының жоңғар, қалмақ, қытай басқыншыларына қарсы тұрып, өз тәуелсіздігін қорғау жолындағы күрес жылдары еді.

Шешендік сөздердің алғашқы үлгілерін халық ауыз әдебиеті туындыларынан, ертегі, аңыз әңгімелерден, өлең-жыр, дастандардан ұшыратамыз. Осы сөз өнерінің кең қанат жайып, орнығып дамуында тапқырлық пен шешендіктің тамаша нұсқалары – жыраулар толғаулары, айтыстар мен мақал-мәтелдердің орны ерекше.

Қазақтың шешендік сөздерін өзге жұрттың атақты адамдары, ғалымдары жоғары бағалады. Шешендік сөздер нұсқаларын академик В.В.Радлов (XIX ғ.) зерттеп жинаған болатын. Ол: "Қазақтар... мүдірмей, кідірмей, ерекше екпінмен сөйлейді. Ойын дәл, айқын ұғындырады. Ауыз екі сөйлеп отырғанның өзінде сөйлеген сөздер ұйқаспен, ырғақпен келетіндігі соншалық, бейне бір өлең екен деп таң қаласын", – деп көрсете отырып, әсіресе қазақ тілінің тазалығы мен табиғилығын дұрыс аңғарып, қазақтардың сөзге тапқырлығы мен шешендігі өзіне ерекше әсер еткенін жазған.                        

Сондай-ақ, қазақтың шешендік, тапқырлық, нақыл сөздерін жинап жариялағандардың бірі – Ыбырай Алтынсарин. Ол халық даналығының жас өспірімдерді тапқырлыққа, өткірлікке, адамгершілікке баулитын тәрбие құралы екенін жете танып, өз еңбектеріне орнымен енгізіп, пайдалана білді.

Шешендік сөздерді алғаш зерттеушілердің бірі – М.Әуезов. "Қазақ әдебиеті тарихы" (1927 ж.) еңбегінде "Билер айтысы" деген арнаулы тақырыппен шешендік сөздердің кейбір түрлеріне мысалдар келтіреді. Ауыз әдебиетінде алатын орны мен халықтық сипатына дәлелді ғылыми тұжырымдама береді. Ауыз әдебиеті мұраларын зерттеп, жинап, ерекше еңбек сіңірген ғалым-лингвист А.Байтұрсынов шешендік өнерді жеке алып қарастырып, құнды пікірлер білдірді (1926 ж.). Шешен сөз, көсемсөз, дарынды сөз деп үш топқа бөліп, әрқайсысын қолданыс орнына қарай (саясатқа қатысты, сотта сөйлеу, қошемет сөздер, ғалымдардың ғылыми тақырыптағы сөзі, діни уағыз сөздер) іштей тағы беске бөліп, әрқайсысына қысқаша түсініктер, тың анықтамалар берген.

Шешендік сөз терең ойға, ұтқыр шешімге, тапқыр логикаға құрылады.

Халық мақалдарында: "Таяқ еттен өтеді, сөз сүйектен өтеді", "Бас кеспек болса да, тіл кеспек жоқ", "Қылыш жарасы бітеді, тіл жарасы бітпейді", "Аталы сөзге арсыз ғана тоқтамайды", – деп сөзді айтушыға да, оған құлақ қоюшыға да биік талап қойған. Демек, шешеннің ең негізгі құралы – сөз. Ол тындаушының жүрегіне жетіп, ерекше сезімге бөлеген.

Сөз туралы Бөлтірік шешен: "Сөзден тәтті нәрсе жоқ. Сөзден ащы нәрсе жоқ. Сөзіңді тіліңе билетпе, ақылыңа билет. Ақылыңды, сөзіңді ақылсызға қор етпе, ақылдыға айт, кімге, қай жерде, қай кезде, қалай сөйлейтініңді біл", – деп толғайды. Бұлар – "Ердің құнын екі ауыз сөзбен бітіретін, жауласқан елдің арасына бітім айтатын, күлгенді жылатып, жылағанды жұбата алатын даналық сөздер иесі". Мұндай сөз білетін, жөн білетін адамға ел ісіне араласуға, халық атынан сөйлеуге құқық берілген. Шешендік өнер — көрген-білгенді көкейге тоқып, көп үйреніп ізденудің арқасында талай айтыс-тартысқа түсіп, жалықпай жаттығу арқылы жетілетін өнер.

Шешендік өнердің қиындығы туралы Бұқар жырау:

 ...Көш бастау қиын емес – 

Қонатын жерде су бар. 

Қол бастау қиын емес – 

Шабатын жерде жау бар. 

Шаршы топта сөз бастау қиын – 

Шешімін таппас дау бар, –        

 деп дұрыс аңғартады.

Нағыз шешен үшін сөзге шебер болу жеткіліксіз. Табанда тауып сөйлейтін тапқыр, топ алдында тайсалмай, мүдірмей сөз бастайтын батыл, сөз сайысында саспайтын сабырлы болуы қажет.

2. Шешендік сөздерге тән ерекшеліктер 2-дәріс

Біріншіден, қазақ шешендерінің сөздері жазбаша емес, ауызша айтылып дүниеге келеді де, одан кейін бірден-бірге жатталып, ұрпақтан-ұрпаққа жетеді.

Екіншіден, айтыла келе бастапқы нұсқа қалып өзгертіліп отыруы мүмкін.

Үшіншіден, шешеңдік сөздер кейінгі айтушылар тарапынан қажетіне қарай өзгеріп қолданылып отырған.

Шешендік сөз ақындар айтысы сияқты сөз тартысы дау үстінде, ел тағдыры талқыланған ұлы жиын кеңес кезінде, оңаша ой толғау не сұхбат, әңгіме-дүкен барысында арнау, сәлем, өсиет түрінде де өмірге келген.

Шешендік сөздер көбінесе түсінік сөзден басталады. Түсінік сөзде айтылмыш шешендік сөздің немен байланысты, қандай жағдайда туғандығы мен кім айтқаңдығы баяндалады.

Шешендік сөздің, айтылар ойдың негізі – мазмұн. Сөз нақтылы, нені айтса да сендіретіндей, иландырып қарсыласын мойындататындай дәлелді айтылған.

Жазба әдебиетіміз дамыған кейінгі дәуірде шешендік сөздер саптан шыққан жоқ. Заманға сай жаңа мазмұн, жарасымды тұр тапқан шешендік сөз нұсқалары көбейді.

Шешендік сөздің шыны – айтыс. Мұнда ауыз әдебиетіне тән барша қасиеттер тоғысқан.

Шешендік сөздер мән-мағынасының тереңдігімен ғана емес, сондай-ақ тақырыбының кеңдігімен де ерекшеленеді.

Шешендер сөзі – халқымыздың тілдік қазынасы. Ол көркем әдебиетіміздің қалыптасып дамуына белгілі дәрежеде үлес қосқан ақын-жыраулардың арнау, толғау сөздеріне ұқсас болып келеді.

Ертеден-ақ, халқымыздың өзіндік басқару жүйесі болды. Ел қамын жеген ерлері, сөзін сөйлеген, әділін айтқан шешендері, білімпаз билері болды. Би – халықтың көкейіндегісін айтқан, ойын жарыққа шығарған әділет жоқшысы. Қазақтың атақты билері Төле, Қаз дауысты Қазыбек, Әйтекеден қалған сөз дәстүрі ғасырлар бойы үзілген емес.

Ш.Уәлихановтың: "Би атағын беру қазақта халық тарапынан бір сайлау арқылы немесе халықты билеп отырған өкімет тарапынан бекіту арқылы болған емес, тек сот ғұрыптарына әбден жетік, сонымен қатар тілге шешен қазақтар ғана бұл құрметті атаққа өз бетімен ие болған. Би атағын алу үшін би болам деген қазақ өзінің заң ісіне жетіктігі және шешендік қабілеті бар екеңдігін халық алдында сан рет көрсетуге тиіс болған. Ондай адамдардың атағы бүкіл қазақ даласына тез жайылып, олардың аты жұрттың бәріне мәлім болып отырған", – деген сөздерінен би – халықтың көкейіндегісін айтқан, жарыққа шығарған әділет жоқшысы екенін танимыз.

Кезінде Ахмет Байтұрсынов: "Әділ билердің қолындағы билік қазақтың неше түрлі дертін жазатын жақсы дәрі еді", – деді. Демек бұл қастерлі мұра – шешендікпен айтылған билер сөзі ұмытылмайды, қай кезде

болса да халық жадында.

Тәрбие ісі ұзақ және күрделі үрдіс. Адамзат дамуының қай кезеңінде

болсын тәрбиенің тиімділігін жетілдіру ісі жүзеге асырылып келеді. Бұл істі жүзеге асыру үрдісі әрбір қоғамдағы мемлекет қажеттілігіне бағындырылады. Өйткені, мемлекет қажеттілігінің орындалуы оның экономикалық күш-қуаты мен саясатына тәуелді екені белгілі. Сондықтан, тәрбие тиімділігінің ең басты шарты мемлекет мүмкіндігінен туындайтын қажеттілікке сай тәрбиенің мақсатын нақты анықтау болып табылады.

Жалпы адамзаттық тұрғыдан қарағанда тәрбие мақсаты - әрбір тұлғаны жан-жақты және жарасымды етіп тәрбиелеу.

Педагогика ғылымында «тұлғалық бағдарлы педагогика», «тұлғалық бағдарлы тұрғыдан білім беру», «тұлғалық бағдарлы тұрғыдан оқыту технологиялары» терминдері ХХ ғасырдың 80-жылдарында қалыптаса бастады. «Тұлғалық бағдарлы» сөз тіркесі білім беру үрдісіне сәйкес педагогикаға ағылшын сөзі “percon - centered” (тұлғалық -орталықтандырылған) және “pupil - centered” (оқушы - орталықтандырылған) деген сөздердің аудармасынан енген. Олар К. Роджерстің ізгілікті психология және ізгілікті педагогика ұғымдарының негізіне жатады.

Н.Алексеев, И. Колесникова, Г. Коркетов, И. Якиманская, Е.Ямбург және т.б. жіктеулерінде тұлғаны дамытуға бағытталған моделдерге де көп көңіл бөлінген.

И. Колесникова білім беруде үш бағытты белгілейді: ғылыми-технократиялық («Басты құндылық – «нақты» білім, ал норма сол білімді оқушыға беруде анық ережелерді сақтау»); ізгіліктілік – оның орталығы - әрбір адамның шындықты табу үрдісі, яғни таным жолы. Ізгіліктілік бағыт оқушы мен мұғалім арасында субъект – субъект қарым-қатынасын белгілейді. Ол қарым-қатынас диалог, импровизация, баланы өз бетімен ізденуге қатыстыру ұстанымдарының негізінде құрылады; эзотериялық – бұнда «педагогикалық үрдіс ғылыми-техникалық бағыттағыдай хабарлау емес, ол шындыққа тарту».

Адам – жер бетіндегі тірі организмнің жоғары сатысы, қоғамдық тарихи іс-әрекеті мен мәдениет субъектісі.

Адамның іс-әрекеті, сезімі мен ойлау ерекшеліктері оның өмір сүріп отырған қоғамдық тарихи жағдайларына тәуелді болады. Әркімнің өз басының адамгершілік тәжірибесі басқа адамдардың тәжірибесін тиянақтырақ игеру үшін жағдай жасайды. Бұл тәжірибе балаларға адамгершілікті үйрету үрдісіне дамытылады.

Тәрбие жүйесінің тиімделегенің аса маңызды көрсеткіші  баланың адамгершілік жағынан жетілуі, оның рухани адамгершілік қасиеттерінің елеулі өзгеруі болып табылады. Адамгершіліктің дамуы – тәрбие жүйесінің жемісі. Бұл жүйенің жемісі – тәрбие жұмысының пәрменділігінде. Белгілі ғалым этнопедагог Е. Қалиев өзінің ғылыми еңбегінде «әлемнің әр түкпірінде бір-бірінен алшақ жатқан елдердің бала тәрбиелеудегі халықтық ұстанымдарының мәндес, үндес болып келуін халықтардың рухани тұрмыстық ұқсастығынан, мақсат – мүдде бірлігінен іздестіру керек», - деген мағыналы терең ой айтады.

Ұлы ақын Абайдың «Тегінде, адам баласы адам баласынан ақыл, білім, ар, адамгершілік, мінез деген қасиеттермен озады» деген сөзі барлық уақытта өз мәнін жойған емес. Озық ойлы білімдар адамдар заманның, қоғамның дамуына, өзгеруіне өз үлесін қосады. Осындай қоғамдық, әлеуметтік, мәдени өзгерістер, дамулар жоғары оқу орнының оқыту процесіне өз әсерін тигізеді. Соңғы жылдары жеке адамды қалыптастыруды дамыту мен оған жан-жақты терең білім беру мақсатында көптеген технологиялар ұсынылуда.

Кез-келген оқыту белгілі мөлшерде адамды дамытады. Оқитын пән қаншалықты жаңа, оқытушының шеберлігі қандай жоғары болса да, оқытушы білімгердің өз белсенділігін туғыза алмаса, берген білім күткен нәтиже бермейді. Білімгердің адам ретінде қалыптасуы белсенділік арқылы жүзеге асады. Жаңа технологияның басты мақсаттарының бірі – баланы оқыта отырып, оның еркіндігін, белсенділігін қалыптастыру, өз бетінше шешім қабылдауға дағдыландыру.

Жаңа әдістерді пайдалануда өзіміз қолданып жүрген әдістерді жаңа жағдайға бейімдей пайдалануға тиіспіз.

Өзім сабақ процесінде қолданып жүрген «сын тұрғысынан ойлануды дамыту» бағдарламасына тоқталсам, бұл жүйеде қойылатын сұрақтар проблемалы, ойлануды қажет ететіндей беріледі. Білімгер сондай сұраққа өз ойын, өз пікірін білдіре жауап беруге дағдыланады. Жаңа тақырыпты талдауға үйренеді.

Сын түрғысынан ойлауды дамыту бағдарламасы - әлемнің түкпір-түкпірінен жиылған білім берушілердің бірлескен еңбегі. Бағдарламаның негізі Ж. Пиаже, П.С. Выготский теорияларын басшылыққа алады.

Мақсаты – барлық жастарға оқушылар мен білімгерлерге кез-келген мазмұнға сыни тұрғыда қарап, өзіндік пікір айтуға, саналы шешім қабылдауға үйрету. Соның ішінде, сөз өнерін меңгертудің, тұлғаның тұлға болып рухани қалыптасуына әсерінің мол екендігінің тәжірибелер көрсетуде.

Сөз өнерін меңгеруде – ұлттық тәрбиенің ролі зор. Олай болса, адамгершілік тәрбиесінің негізгі міндеті жас ұрпақтың бойына өзі өмір сүріп отырған қоғамның алдында тұрған мақсат-мүддеге сай адамдық қасиеттерді қалыптастырып, жетілдіре отырып тәрбиелеу болып табылады.

Сөз өнері жайлы топшылаулардың туу тарихын, жалпы өнерге тән қасиет (әдемілік) хақындағы қағидалардың қалыптасу тарихын әдебиет пен өнер зерттеуші ғалымдар біздің эрадан бұрынғы VI ғасырдан, яғни Пифагор тұсынан бері қарай тұтастыра жүйелеп жүр. Дұрысында адам баласының көркемділік талғамының алғашқы белгілері грек өркениетінен ондаған ғасыр бұрын, Нил мен Нигер, Хуанхэ мен Янцзы, Инд мен Ганг, Тигр мен Евфрат жағалауларын мекендеген көне халықтардың рухани өмірі мен өнерінен пайда болған мәлім.

Байырға Вавилон жұртының «көрмегені жоқ кісі туралы» дастаны немесе көне үнді халқының «Ригведа», «Махабхарата», «Рамаяна» жырлары тәрізді еңбекші бұқараның жер бетінде тұңғыш туғызған әдеби ескерткіштерге тоқталсақ, адам баласының сөз өнері біздің э.б. 3-2 мыңыншы жылдардан ұғымға айнала бастағанын байқаймыз.

Жас ұрпақтың бойына адамгершілікті сіңіретін, оны жүрек тазалығына, бауырмалдыққа, татулыққа, адамдыққа, адамгершілікке, кең пейілділікке, парасаттылыққа тәрбиелейтін құндылықтарымыздың бірі – шешендік өнер.

Ата-бабаларымыз ар тазалығы үшін бар жиған-тергенін тәрк еткен.

«Малым – жанымның садақасы, жаным – арымның садақасы», - деген аталы сөзбен түйін жасаған.

Адам баласының бойындағы ізгі қасиеттерді Абай жүрек ісі деп бағаласа, Әйтеке би былай өсиет етеді:

Ашу деген ағын су,

Алдын ашса арқырар,

Ақыл деген дария,

Алдын тосса тоқырар.

Әйтеке би, мұнда ашу ағын су, ұстамдылық танытпасаң ашына отырып жақыныңды жат етерсің, ақыл мен сабыр сақтасаң азаматығыңды көрсетесің, - дегенді насихаттайды. Шешендік өнерде салт-дәстүрді қадірлеу, адамгершілікті уағыздау кең орын алады. Үлкенді сыйлау, кішіге қамқор болу, даналық пен ұлылықты қадірлеу, жасына қарай төрге шығып, ізгілікке құрмет көрсету салтымыздың негізін құрайды.

Бұл ой Қазтуған толғауларында да былай көрініс табады:

Шежірелі қартың болса,

Қағазға жазған хатың.

Қарттың сөзі дастан,

Өзі дария, шаңырақ қазынасы,

Ұрпағының ақылшы, тілеуқоры.

Шынында білген кісіге отбасында қария болса, тұнып тұрған тарих, әрі шежіре, дастан. Оның немересін әлдилеп ертегі айтқаны, баласына өсиет үйреткені халықтық тәрбиенің баға жетпес көрінісі.

Асан  қайғының қай толғауын алсақ та, ерлікке бастайтын даналық сөздер жатыр. Асан қайғының өлеңдерін оқи отырып оқушылар табиғаттағы әсемдікті сезініп, оның сұлулығына сүйсініп қана қоймай, туған жерге деген сүйіспеншілік сезімін арттыруға ынталанады.

Жырау толғауларында елдің байлығын қадірлеуге, ұшқан құс, жүгірген аңға дейін аялап, айрықша көңіл бөлген.

Көлде жүрген қоңыр қаз,

Қыр қадірін не білсін,

Қырда жүрген дуадақ,

Су қадіріп не білсін!?

Айта берсек, мұндай мысалдарды көптеп келтіруге болады. Шешендік өнер жалпы өнер тәрбие үрдісінде балаларға мінез бен қарым-қатынастардың адамгершілік жағын ұғынуды қамтамасыз ететіні баршамызға аян. Бұл өнер уақыт өткен сайын ұрпақтан-ұрпаққа жалғасын тауып өз бағасын арттыруда.

Сот ісінде шешендік әзірге толық қалыптасып болмаған сала. Ертеректегі билер сөзіндей уытты да шебер сөздер қазіргі қоғамымыздағы сот процесінде шешуші рөл атқара қоюы екіталай. Әлеуметтік-тұрмыстық мазмұнды шешен сөздер халқымыздың тұрмыс-тіршілігінде айтарлықтай маңызды рөл атқаратын, өзіндік мазмұндық, айтылу ерекшеліктері бар шешен сөздің бірі. Бұған айтулы мерейтойлардағы мадақтау, құттықтау сөздер мен қаза уақытындағы аза сөздері жатады. 

Діни мазмұндағы шешендікке құран сөздері, діни уағыздар, пайғамбардың хадистері, діни мерекелерде көпшілікке қаратылып айтылатын шешен сөздер жатады.

Шешендік сөздер, сөз өнері халықымыздың өзіне тән табиғи дарындылығын көрсетеді және де балалардың өз әрекеттері мен өзгелердің әрекеттерін түсіну, адамгершілікті бағалауына және өзін-өзі бағалауға үйренуіне мүмкіндік береді.

Қорыта айтқанда, тұлғаның жас ұрпақтың дамуында шешендік өнердің ролі зор.

СӨЖЖ сұрақтары мен тапсырмалары:

Діни уағыз шешен сөздердің негізгі атқаратын қызметі?

Қазіргі сот ісіне баспасөз бен журналистің ықпалы қандай?

Жыраулар толғауындағы шешендік сөздер

СӨЖ тақырыбы: Ақындық пен шешендік

Бақылау түрі: сұрақ-жауап

Шешендік сөздің мазмұндылығы, дәлдігі, ой айқындылығы 3 – дәріс

          Абай Құнанбаев – қазақ ұлтының ұлы ақыны өз дәуіріне дейінгі дүние данышпандарының даналық мәйегін толық меңгерген және бүкіл көшпелелер әлемінің дүниетанымын, рухани болмысын, парасатын, көркем ойының мүмкіндігін бойына сіңірген, сол қасиеттері арқылы адамзат санасының дамуына үлес қосқан дара тұлға. Өз халқының тарихы тағдыр талқысына түскен шақта, еркін елінің заман екпінімен отарлаудың бұғауына ілініп, басыбайлы рухани және экономикалық тәуелділікке ұшыраған тұсында өмір сүрген ақын туған халқының «жан бостандығы» үшін барлық ақыл-\ойын сарқа жұмсады.

       Абай қазақ халқының рухани өмірінің айнасы. Ұлы ақынның әрбәр сөзі біз үшін мәңгілік ғибрат. Абай тек өз заманының ғана мүддесін жырлап кеткен аса талантты тұлға емес, ол қазақ ұлтының сан ғасырлар бойы жинақтап келген ақыл-ойының мәйегі. Даналақ сөзді айту – кез-келген тілдің пешенесіне жазыла бермейді, сондай-ақ, құбылыстың құдіретін білетін және сөз шебері боп туған ғұлама кез-келген ғасырда өмір сүрмейді, алайда, кез-келген дәуір мен кез-келген халық ортақ қазынаға өз сыбағасын қосады. Сол сияқты Абай да әр дәуір сайын қайталана беретін қатардағы талантты жан емес, мәңгілік қайталанбайтын нар тұлға. Тарихшы В.О. Ключевский мұндай ұлы адамдарды «ұлттың өмір сүруінің кепілі» деп бағалапты. Абай тек қазақ халқының рухани дамуына үлес қосып қойған жоқ, сонымен қатар әлемдік парасат мұхитына да өз арнасымен келді.

              Өлді деуге бола ма ойлаңдаршы,

              Өлмейтұғын артында сөз қалдырған.

-деп өсиет еткен ұлы Абайдың бұл сөзі ақынның адамзат руханиятындағы өз орнын толық анықтап береді.

          Ұлылардың өмірі – ұлттың рухани тарихы. Сондықтан да оның кешкен ғұмырының әр сәті қасиетті, қасқағым болса да, даналардың ой ағымын түсіну үшін рның өмірлік басты мақсатын, мұрат-мүддесінің рухани алтын өзегін дәл анықтап барып, тағдыры мен танымын тамырластыра пікір тұжырымдағанда ғана, ұлттық нысанының даму бағдары анықталады. Өкінішке орай, Абайдың өмірбаяны мен шығармаларына тек бір ғана көзқарастың «сәулесі түсіп», барлық астарлы ойы, рухани «мені» жаттанды қисынға айналды. Абайдың айналасы мен ақындық нысанасы ұлы империя мен орыселінің әр тұстағы саясатына бейімделген жалаң әрі өте қиянатты тәсілмен түсіндіріліп келді. Ол қағидалар жаңарған рухани тәуелсіз толқынның санасына көлеңке түсіреді. Әрине, тұтқырлы, тот басқан ғылым қабаты бірден шайылып кетпейді. Бірақ та қашанда бағытымызды Абайдың өз тағдыры мен өз шығармаларының астарына қаратып түзетіп отыру – парыз. Өйткені, Абай – ұлттың ар-ожданы. Ал, Абайды-Абай еткен  ұлы ойшылдың ойына тамыздық беріп, қаламын қайраған құралы – оның өзі өмір сүрген заманы. Әрбір дананың көзқарасын анықтайтын таразысы сол замандағы қоғамдық құрылым мен әлеуметтік, ұлттық, рухани өмір құбылысы. Абайдың өмірі мен шығармасы – көшпелі өмір мен отырықшы өмірдің арасындағы тіршіліктің, танымның, мәдениеттің, салт-сананың, қоғамдық қайшылықтың, тұрмыстың, көзғарастың алмағайып арбасқан тұсының толық көрінісі болып табылады. Шығармаларындағы ұлы тоғыс пен толғаныстарды былай қойғанда, оның жеке өмірінің өзі ірі-ірі рухани және дүние трагедияларға толы болды.

        Абай қазақ ұлтының тағдыры тығырыққа тірелген заманда, отаршылдық саясат тырнағын даланың денесіне батыра бастаған қатерлі кезеңде көшпелі дәуірдің бар болмысы мен құдіретін сезінген және патшалық биліктің өзін ұлы империялық өктемдікке қарсы пайдаланған дала қайраткері Абай - Құнанбай Өскенбайұлы отбасына қарасты Шыңғыс тауының сілеміндегі Қасқабұлақ атты тұманың басында 1845 жылы өмірге келді.  

Абайдың шешендік өнерге қосқан үлесі

       Зерттеушілердің бәрі атап көрсеткен Абайдың ерекшелігі – айтайын деген ойына қатысы, байланысы жоқ, не болмаса буын санын татыру үшін қолданылатын артық сөз не сөйлемнің Абай өлеңдерінде кездеспеуі. Абайша жалпы адамзаттық мәселелерді сөз ету, пікірін мазмұн мен сезімге,құру, мазмұн анықтығы мен сөз дәлдігін берік ұстау – шешендіктану ғылымында қойылатын басты шарттар. Абай өлеңде болсын, қара сөзде болсын, басы артық бір сөз тұрмай, «айналасы теп-тегіс жұмыр келу » шартын қатаң сақтау арқылы қазақ шешендігін бұрын-соңды болып көрмеген сатыға көтерді. Абайдың сөздері, Ілияс айтқандай, «қиюынан қыл өтпейтін» нағыз болып, мағына мен сезімге толы болды.

      Өлеңге тән бастапқы ұйқас, соңғы ұйқас, ішкі ұйқастар қазақ шешендік сөздерін өлеңге жақындастырса, сезімнен гөрі келелі пікірге, түйінді ойға, терең логикаға құрылуы осы белгілер тұтасымен бар. Қазақтың билері мен жыраулары қолданған риторикалық сұрақтар мен сөйлеу тәсілі Абайдың қара сөздерінде ой мен сезімді білдірудің басты тәсілі екендігі белгілі. Әсіресе адамның жақсы –жаман мінез-құлықтары туралы жазған монолог сөздері тебіреніп, күйініп отырып қойған жаппай риторикалық сұрақтардан тұрады.

     Абай шығармаларын басқа тілге аударған ғалымдардың біразы «Қара сөзді» дана сөздер, өсиет сөздер деп аударғаны белгілі. Шынында да «Қара сөзді» ден қойып оқыған адам оның мазмұны даналыққа құрылғанын, мақсаты – көпшілікке ой салу, сынап-міней отырып, имандылыққа үндеу, өсиет беру екендігін аңғара алады. Бұрынғы шешендік сөздердің де мазмыны – философиялық ой –түйіні, мақсаты – үгіт, насихат екені белгілі. Бірақ зерттеушілердің шешендік деп айтуға аузы бармаған себебі – қара сөздің бұрынғы билер сөзінен жанрлық өзгешелігі, сөз саптау ерекшелігі.Абайдың қара сөздері – стиль, мазмұн, сөз саптау жағынан әлде қайда байыған, жетілген, жоғары сатыға көтерілген шешендік сөз.  

Мақал-мәтелдерді пайдалану жолдары

  
 Абай «ескі бидің сөз қосарлап мақалдайтынын» сынаса да, өзі де осы даналық сөздерді пайдаланған. Мақал-мәтелдерді қосып сөйлеу ойлы, шешен сөйлеудің амалы екендігін түсінген. Абай өлеңдері мен қара сөздерінде қазақтың 53 мақал-мәтелі қолданылған. Әсіресе, Абайдың қара сөздерінде «Би екеу болса, дау төртеу болады», «Ырыс баққан дау бақпас», «Бас-басыңа би болсаң, Манартауға сыймассың, бас алқаңыз бар болса, жанған отқа күймессің», «Ағайынның азары болса да, безері болмайды» деген мақалдар өзгеріссіз өз мағынасында пайдаланылған.Абай әр мақалды бұрынғының шешендері сияқты айтайын деген пікіріне дәлел ретінде қолданған. Мысалы, « үшінш»і қара сөзінде: «Бұрынғы қазақ жайын жақсы білген адамдар айтыпты: «Би екеу болса, дау төртеу болады» деп. Оның мәнісі тақ болмаса жұп билер таласып, дау көбейте береді дегенді білдіреді. Өйтіп би көбейткенше, әрбір болыс елден толымды-білімді үш-ақ кісі билікке жыл кесілмей сайланса, олар түссе жаманшылығы әшкере білінгендікпен түссе, әйтпесе түспесе. Ол билерге даугер адамдар қарамай, екеуі екі кісіні билікке таңдап алып, егер оған да ынтымақтаса алмаса, бағанағы үш бидің біреуін алыпжүгінсе, сонда дау ұзамай бітім болар еді»-деп айтылған мақалдың өмір тәжірибесінен алынғандағын, ел бірлігі мәселесінде төбе бидің орны ерекше болатынын растайды.Ал, «Отыз тоғызыншы» қара сөзінде Абай халыққа тән екі мінез, соның ішінде намысқорлық жайында былай дейді: «Ат аталып, аруақ шақырылған жерде ағайынға, өкпе, араздыққа қарамайды екен, жанын салысады екен.

   
  «Өзіне ар тұтқан жаттан зар тұтады» деп, «Аз араздықты қуған көп пайдасын кетірер» деп, «Ағайынның азары болса да безері болмайды» деп, «Алтау ала болса, ауыздағы кетеді, төртеу түгел болса, төбедегі келеді» десіп, «Жол қуған қазынаға жолығар, дау қуған бәлеге жолығар» десіп. Кәнеки, осы екі мінез қайда? Бұлар да арлылық, табандылық, намыстылық. Ендігілердің достығы – бейіл емес, алдау дұшпандығы – ке,йіс емес, не күндестік, не тыныш отыра алмағандық» . Осы бір қара сөзде бес мақалды қабаттап қолданып, ақын айтпақ ойын халықтың ел бірлігі туралы айтқан даналық сөздерімен бекітеді, мінез-құлықты жөндеуге, игілікті істерді бірлесіп атқаруға жұмылдырады, бұрынғы қазақтардың солай істегеніне иландырады.

    
 Абайдың өзінен бұрынғы шешендерден тағы бір ерекшелігі халықтың мақал-мәтелдерінің негізін қалдырып, жаңа мазмұн үстеп, шешендік афоризмдерге айналдырды. Мысалы: 

             « Еңбек етсең ерінбей,

               Тояды қарның тіленбей» - 

деген сөзінде халықтың «Еңбек етсең емерсің» мәтелінің мағынасына ұқсас. Мына бір өлеңінде:

        «Шеш көңілімнің жұмбағын,

          Әлде, бәрі – алданыс.

          Жас жүрек жайып саусағын,

          Талпынған шығар айға алыс» - деп Абай алға қарай қашанда ұмтыл, талпын дейді.

        «Көптің аузын күзетсең күн көрмейсің,

          Өзіңді-өзің күзет, кел шырағым» - деген сөзінен қазақтың «Көптің аузына қақапақ бола алмайсың» деген мақалы келіп шығады.

          «Кісі де бар болса талап,

            Отырмас ол бойын балап,

            Жүрер, «рқайдан ізденер,

            Алар өз сүйгенін қалап.»- деп Абай қазақтың «Талапты ерге нұр жауар» деген мақалы арқа сүйеу болады. Осылайша, Абай жұртшылққа белгілі образдарды пайдалана отырып, айтпағын мазмұнға орап, ақын тілімен жеткізеді. Абай - өзіне дейінгі сөз өнерін жоғары бағалап және оны өз орнымен пайдалана білген сөз шебері.

                 Абай – ақындық пен шешендіктің арасында

тұрған қыл көпір.

       Абай өзінің данышпандық ойларын екі формада - өлең және қара сөзбен жеткізеді. Көптеген зерттеушілер аралас буынмен жазылған өлеңдерді шешендік деп танып жүр. Бұл форма қуалаушылық. Өлең аралас буынмен жазылса, шешен сөз деп қабылдау сыңаржақтылыққа әкеліп соқтырады.

       Абай ақындық пен шешендіктің арасында тұрған қыл көпір секілді. Олай болса, шешендік сөзге тән белгілерге жауап берген өлең не қара сөз шешендік деп танылуға тиіс.

       Абай шешендігін аралас буыннан іздемеуіміз керек. Халықтың, әлеуметтік қоғамның жағдайларына байланысты туған философиялық ой-пікірлері «Абай афоризмдері» деген атпен жарық көрді.

       Қ.Өмірәлиев Абай афоризмдерін бір-екі өлең жолдарымен немесе бір-екі сөйлем аясында тұжырымдалып отыратын мақал сипаттас көркем сөздер деп таныды. Мысалы: «Білімдіден шыққан сөз – талаптыға болсын кез», «Бір ғылымнан басқаның кеселі көп асқанға», «Ғалым болмай немене балалықты қисаңыз?», «Ғылым таппай мақтанба, Орын таппай баптанба, Дүние де өзі, мал да өзі, Ғылымға көңіл бөлсеңіз», «Жатқан надан не білер? Көңілге сәуле қонбаса», «Оқыған білер әр сөзді, надандай болмас ақ көзді», «Өзің тірі болсаң да, көкірегің өлі болса, ақыл табуға сөз ұға алмайсың», «Адамшылықтың алды – махаббат, ғаділет, сезім. Бұл ғаділет, сезім, махаббат кімде көбірек болса, ол кісі – ғалым», «Адам баласы адам баласынан ақыл, ғылым, ар, мінез деген нәрселерден озады.», «Кім сені сүйсе, оны сүймектік – парыз. Қастық қылмақ, қор тұтпақ, кемітпек – дұшпандық. Махаббатсыз – дүние бос, Хайуанға оны қосыңдар», «Өзің үшін еңбек қылсаң, өзі үшін оттаған хайуанның бірі боласың; адамшылықтың қарызы үшін еңбек қылсаң, алланың сүйген құлының бірі боласың».

      Осылайша, Абай афоризмдері – ақынның еңбекке, өнер-білімге, адамгершілікке т.б. қасиеттерге үндегенадамдық, ағартушылық, идеяларының жемісі.

      
 Қорыта айтқанда,  шешендік өнердің тарихында «өткірдің жүзі, кестенің бізі өрнегін ондай сала алмаған» Абайдың орны ерекше. «Абай – жағдайының жағдайсыздығы тудырған, басып тұрған қараңғылық ішінен келер таңның шолпаны болып елестеп, тұнып тұрған тамырсыздықта келер дауылдың дауылпазы болып күңіренген адам. Бұл - өз ортасының Дантесі сияқты. Бірақ Данте – ескінің соңы, жаңаның алды еді. Орта дәуір мен ояну дәуірінің аралығындағы көпір еді. Ал, Абайдың алды жоққа жуықта, арты ғана бар еді; ол – сонау дәуірдің басы, жаңалық желісінің шет бұршағы сияқты. Өйткені, оның төңірегі Эгей теңізі емес, Сарыарқаның шөлі де, үдере көшкен қайшылық өмір ғой» - деген. 

        Қ. Жұбанов сөзін еске алсақ, Абайдың алды жоққа жуықтығын, сөз өнерінің аяқ асты болып, басылып, жаншылған, халық жиналыстарында суырылып сөйлеп тіл безеген заманның күні өтіп, қызыл тілді төбе билердің ескіргенін, сондықтан Абай соны жолдың басы болғандығын білуге болады. Қазақ әдебиетін фольклорлық шеңберден шығарған, көркем сөз өнерін «мақалдап сөз қосарлап айтатын ескі билер» тілінен жоғары көркемдік деңгейге көтерген Абай болатын. Бірақ Абай үшін өзіне дейінгі көркем сөз үлгі болмаса да, рухани азық болды. Өзіне дейін әлеуметтік ой-сана Абайға үлкен ой түсірді.Әсіресе, терең логика мен поэтикалық көркемдікке құрылған шешендік сөздерден Абай үйренді. Абайдың қара сөздері бастауын қазақтың осы шешендік сөздерінен алды. Сөйлем құрылысы өлең мен қара сөздің аралығында болып келген шешендік сөздер де ырғаққа құрылады.

       
Қазіргі шешендікте сөйлеу монолог және диалог түрінде болады. Монологтық сөйлеу-қазақ шешендерінің толғау, ақыл, өсиет, бата, тілек, үндеу түрінде ертеден келе жатқан сөйлеу түрі. Монолог – бір адамның сөйлеуі немесе ойы. Сондықтан да көпшілік жағдайда монолог диалогқа ұласады және бұның соңы пікірталасқа алып келеді.

СӨЖЖ сұрақтары мен тапсырмалары:

Монолог дегеніміз не?

Диалог дегеніміз не?

СӨЖ тақырыбы: Шешендік өнердің тәрбие мәні

Бақылау түрі: сұрақ-жауап

ҮІ. Модуль. Шешенге қойылатын талаптар 1сағат

Шешен дегеніміз – мол білімімен, айшықты, әсем тілімен оқырмандарына әсер ететін, бір нәрсе туралы сендіріп, бір нәрсеге ұмтылдыратын, сөзге тапқыр, ойы терең, білімдар адам.



Кез келген адам шешен бола ала ма? Осы сұрақтың төңірегінде таласты пікірлер бар. Біреулер ол Алланың берген сыйы, таланты, жаратылысынан болады десе, екіншілері шешенге қажетті қасиеттерге дамытумен, тәрбиемен, көп оқумен жетуге болады дейді. 

Көне Рим шешені Цицерон: «Ақын болып туады, шешен болып шығады»,- деп айтқан. Ұлы шешен ақындыққа талантты болып туу керек екенін, ал шешендікке көп оқып, көп ізденіп, көп сөйлеп жаттығып, күш-қуат жұмсаудың қажеттігін айтты.



Ұлы шешендердің өмірінен байқағанымыздай, шешен аса білімдар, көп оқыған, әдебиет, тарих, өнер, әр түрлі ғылым және техника салаларынан жетік білетін адам болуы керек. Сонымен қатар шешеннің жеке басының ерекшеліктері де маңызды рөл атқарады. 



«Шешендер туралы» деген еңбегінде Цицерон шешеннің үш түрі бар екендігін айтады:

Айтылмақ ойдың қатаң тәртіппен, байыпты талдаумен, «салқын қандылықпен» ұсынатын шешен;

Аудиторияның сезіміне әсер етуді мақсат етіп, белгілі бір ассоциациялар тудыратын көркемдеуіш-бейнелеуіш элементтерді көбірек пайдаланатын қызуқанды шешен;

Ретіне қарай жоғарыдағы екі стильдің де элементтерін шебер қолданатын шешен.

Шешен адамдар тыңдаушыларға әр түрлі жолмен әсер ете алады. Кейбір шешендер тыңдаушыларын дауыс күшімен, айқындылықпен, ойдың тереңдігімен, дәлелдеу шеберлігімен, ойлау логикасымен баурайды, кейбіреулер өзге де жоқ эмоциональдылық, экспрессивтік қасиеттерімен, образды, көркем сөйлеумен ерекшеленеді.

Бір сөзбен айтқанда, шешен психологиялық дайындық керек. Сөйлеуші өзінің көңіл-күйі мен сезімін билей алуы қажет. Шешеннің қорқынышы сөйлеуге жеткілікті дайындалмағандығынан да  болуы мүмкін. А.Ф.Конидің сөзімен айтсақ, лекцияға жақсы дайындық болған кезде ғана шешен өзіне өзі сенімді бола алады. Материалды қаншалықты жақсы білсе, соншалықты аз толқиды.

Сөйлеуге дайындық шешеннің қызметіндегі өте маңызды және жауапты іс десек, шешеннің өз білімін көтеру дегеніміз: жаңа біліммен толықтыру; ғылыммен техника салаларынан мәліметтер жинау; газет-журнал, радио-телеарналардан хабарламалар алып отыру; көркем  әдебиетті және ғылыми кітаптарды көп оқу.

Көрнекті адамдардың өмірі оларға кітаптардың үлкен әсер еткенін дәлелдейді. Мысалы, орта ғасырлық ғылыми және мәдени өрлеудің саңлақ ойшылдары Әл-Фараби мен Ибн-Сина мәңгілік атақ-даңққа өз білімдерін көтеру арқылы жетті. Әл-Фараби әкесі мен ұстаздарының тәжірибесінен кейін, өз бетімен ізденген. Отырардағы бай кітапхананы оқып тауысқан. Ғылым мен білімге құмартқаны соншалық шет елдерге саяхатқа шығып, бірнеше тілдерді еркін меңгереді. Сол тілдегі ғылыми еңбектермен танысады. Заманындағы білімді деген ұстаздардан білім алып, ғылым, мәдениет орталықтарында болады.

Жаңа білім ғылымға үнемі құштар болу, өзіне өзі үнемі қанағаттанбау – шешенді табысқа жеткізетін құрал. Ломоносов сөзімен айтсақ, шешендік – рухани қабілетпен, айқын, күшті дауыс, мықты рух, кең кеуде тәрізді табиғи ерекшеліктермен қоса, ғылыммен, авторларға еліктеумен, басқа ғылымдарды меңгерумен біртұтас.

Күнделікті дайындық – шешенді шығармашылыққа бейімдейді, ауызша және жазбаша сөйлеудің мәдениетін көтереді. Дұрыс, айқын,  дәл, түсінікті, таза және образды, эмоционалды сөйлеуге жаттығу күнделікті дайындықта орын алуы тиіс. Күнделікті дайындық дегенімізге іскер адамдар және білімді топ арасында болатын маңызды әңгімелер мен сөйлесулерге қатысу, достар мен әріптестер, туған-туысқандар арасында туындаған мәселелерді талқылауға белсенді араласу, семнар, практикалық сабақтарда жиі-жиі сөйлеу жатады. Осының бәрі адамды дамытады, қажетті сөйлеу дағдысын қалыптастырады, сөйлеу мәдениетін көтереді.



Шешендердің сөйлеу әрекетіне талдау жасай білу – шешендік тәсілді меңгерудің бір жолы. Жиналыс, конференцияларда, лекцияларда сөйлеген немесе радио, теледидардан тыңдаған шешендердің сөзінің мазмұнына ғана көңіл аударып қоймай, материалдарды беру тәртібіне , тілдік шеберліктеріне, шешендік әдістеріне де көңіл бөлген жөн. 



Шешеннің сөйлеуінде не ұнайды, не ұнамайды, қандай әрекеттері,қандай тәсілдері, қай сөздері сәттілікке жеткізді, қайсысы сәтсіздікке ұшыратты дегендерге талдау жасаған дұрыс. Әсіресе, шешеннің аудиториямен қарым-қатынасына, өзін-өзі ұстауына назар аудару керек.



Көпшілік алдында сөйлеу әдістемесін меңгеру – күнделкті дайындықтың бір бөлігі. Дайындық кезеңінде шешендердің қызметі қандай сактылардан тұрады, сөйлейтін сөзді қалай орналастыру керек, тыңдаушылармен кездесуге қалай дайындалу керек, аудиторияны меңгерудің қандай амалдары бар екенін жақсы білу қажет.



Көпшілік алдында сөйлеуге дайындықта ескеретін тағы бір нәрсе сөйлеу мәтінін жазу, жазбау мәселесі. Сөйлеу мәтінін алдын ала жазу немесе жазбау керек пе деген сұрақ ертеден-ақ шешендер арасында талас туғызған.



Римдік шешен Квинтилиан: «Жазудың көмегімен ғана шешен сөйлеудің тиімділігіне қол жеткізуге болады», - деп сендіреді. Оның айтуынша, импровизаторлық – ақылды адамдардың алдында ақымақ болып қалу деп түсіндіреді.



Әрине, қазақ халқы үшін импровизаторлық өнер жат емес, қайта біздің халыққа тән құбылыс болып саналады. Қазақ қоғамының тарихында болған әйгілі билер, философ жыраулар, айтыс ақындары – бәрі суырыпсалма шешендер болған. Суырыпсалмалық - өзіне дейінгі шешендердің тәжірибесін меңгерген, өмірді жан-жақты зерделеп, мол білім жинаған және шебер сөйлеудің әдіс-тәсілдерін жетік білетін адамда болатын қасиет.

Шешендік өнер ауызша дамыған халықта алдын-ала жазып дайындалу болмағаны рас. Дайындықсыз-ақ табан астында төгілтіп сөйлеген шешендердің басқа елдердің тарихында да болғандығын білеміз.

Қалай десек те, қазіргі шешендікте сөйлеуге жазбаша дайындық шешеннің ойын ретке келтіреді, сөйлеу мазмұнында жүйелілікті қалыптастырады, басы артық нәрсені айтпауға үйретеді, ойдың қайталануына жол бермейді. Айтылған сөзді кері қайтып ала алмайсың, алдын-ала жазылған сөзді сызып жөндеуге болады.

Қазіргі шешендікте сөйлеу монолог және диалог түрінде болады. Монологтық сөйлеу – қазақ шешендерінің толғау, ақыл, өсиет, бата, тілек, үндеу түрінде ертеден қолданылып келе жатқан сөйлеу түрі. Монолог – бір кісінің сөйлеуі немесе ойы. Монологта белгілі бір тақырыпты баяндап, сипаттап, әңгімелеп айтып беру мақсаты көзделетіндіктен, көпшілік алдында сөйленген сөз, жасалған баяндамалар, оқылған лекциялар, айтылған пікірлер монологқа жатады. 


Онда  адамның ойы, ғылыми, саяси, әлеуметтік көзқарасы, көңіл-күйі, психологиялық ішкі толғанысы, дүниетанымы – бәрі  анық байқалады. Жұртшылыққа әсер етуді көздегендіктен және алдын-ала дайындалатындықтан монолог мағыналы болады және шешен тілде сөйленеді. Монологта автордың түйінді ой-тұжырымдары айтылып, көпшілікке талқыға ұсынылады. Сондықтан көп жағдайда монолог диалогқа айналады.

Жалпы шешен деген сөз не мағына береді? Шешен деген кім? Шешен, шешндік өнер туралы бұрынғы, соңғы ғұламалар мен ғалымдардың сүбелі  пікірлері. Шешен дегеніміз мол біліммен, айшықты, әсем тілімен оқырмандарына әсер ететін, бір нәрсе туралы сендіріп, бір нәрсеге ұмтылдыратын, сөзге тапқыр, ойы терең, білімдар екендігі.

СӨЖЖ сұрақтары мен тапсырмалары:

Цицерон айтқан шешеннің түрлері?

«Ақын болып туады, шешен болып шығады» деген кімнің сөзі?

А. Байтұрсынұлының шешендік, шешен туралы ойлары?

СӨЖ тақырыбы: Көпшілік алдында сөйленетін сөздің құрылымы

Бақылау түрі: реферат жазу

